Romanos
¢Layta cumlishpanchi salbashanachu

caycanchi?
¢Moisés  isquirbishan laycunata manacaj-
manchuraj churaycanchi?
¢Pitaj isquirbiran? Apostol Pablo
¢Picunapataj isquirbiran? Pablo isquirbiran «Ro-
macho caycaj erméanucunamanmi» (1.1).
¢Imaytaj isquirbiran? Corinto siudécho caycash-
panmi isquirbiran wata 57 d.C. wichan (Rom.
15.25; 1Cor. 16.1-7).
¢Imataj caycan cay librucho? Pablo fiyupami
munaran Romacho caycaj erménucunata watu-
cuyta. Espafia partiman aywajnomi watucuyta
munaran (15.22-29). Chayn0Opis mayaranna Israel
caj ermanucunawan mana Israel caj ermanucuna in-
lisyacho tincupdnacuycashanta. Chaymi cay cartata
apachiran.

Israelcunaga mas yarpachacuycaran mana Is-
raelcunapis layta cumlinanpaj u mana cumli-
nanpaj cashanpitami. Paycuna mas musyayta
munaran quimsa cOsapita: sefialacunanpaj cajpita
(2.25-3.1; 4.9-12), sabadu jamay junaj jamananpaj
cajpita y mayganta micunanpaj u mana micu-
nanpaj cajpita (14.1-23). Ichanga Pablo niycan
¢maygantaj mas alli caycan salbacunanchipaj: layta
cumliyta munashanchichu o Tayta Jesucristuman
yaracuptinchi Espiritu Santu yanapdmashanchichu?

Tayta Diospa palabranwanmi Pablo
musyaycdchin mana Israelcunatapis Tayta
Dios cuyashanta. Ichanga chayno cuyan

Jesucristuman ydracuptinmi. Chaura Tayta
Diospa flaupanman chayashun manami Moisés
isquirbishan layta cumlishallanchipitachu
(2.17-3.31). Tayta Diosman Abraham
sumaj ydaracushantami ricachimanchi.  Nircur
yachaycéachimanchi Adan  juchata rurar
llapanchipaj wafiuyta apamushanta (5.12-14).
Jesucristuman yaracushami ichanga yapay mushoj
cawaytana tarichimanchi (5.15-6.14).

Jesucristuta chasquicur mushoj cawaytana
chasquicushanta yacharcacherga Pablo
yachaycéchin imandna cawananpdapis cashantami
(12.1-15.6).

Cay carta ushanancho jutinpa jutinpami
ermanucunata Pablo saludaycan. Nircur
paycunapita dispidicuycan (16.1-27).

Carta gallaycunan

1Romacho caycaj erménucuna:

Noga Pablo, Jesucristupa sirbejninmi cay car-
tata apachimo. Jesucristupa apostulnin candpami
Tayta Diosninchi acramasha. Jesucristupa alli
willacuyninta willacundpami cachamasha.

2 Chay alli willacuyninpdga unaynami Tayta
Diosninchi  profétancunawan  willacachiran.
3 Chay alli willacuynenga niycaran Tayta Diospa
wamran Jesucristo salbamajninchi cashantami.
Payga cay pachacho caran ray David castapita
yurejmi.* 4 Paytami wafiuptinpis Espiritu Santu
cawarachimuran. Chaymi tantiyachimanchi

* 1:3 Mat. 1.1; 12.23

Jesucristoga Tayta Diosninchipa munayniyoj
wamran cashanta.

5 Jesucristu-raycumi Tayta Diosga apostulnin
candpaj churamar cachamasha may-chay nasyun-
cunachopis alli willacuyninta willacundpaj.
Chaymi pi-maytapis willapd Jesucristuman ydracur
Tayta Diosninchi munashanno cawananpaj.
6 ChaynOpami gamcunatapis Tayta Diosninchi
acrasha-cashunqui Jesucristupa maquincho
cawanayquipaj.

7 Romacho caycaj erméanucuna, gamcunatapis
Tayta Diosninchi cuyashushpayquimi acrashu-
rayqui wamran canayquipaj.

Tayta Diosninchi, y Taytanchi Jesucristo cuya-
paycushunqui ari alli cawanayquipaj.

Romaman Pablo aywayta munashan

8  Ermdénucuna, riméruga  Tayta  Dios-
ninchitami noga agradésico Jesucristuman
sumaj yaracushayquita may-chaychopis
parlaptin. 9 Waran-waran llapaniquipaj

mafiacushdta quiquin Tayta Diospis musyanmi.
Cachamashannoéllami Wamran Jesucristupa alli
willacuyninta llapan shongdéwan willacuyca.
10 Mafiacuycd Tayta Dios camacéachiptenga
gamcuna cajman rajacoj  shamundpdmi.
11 Gamcuna cajmanga pasaypami shamuyta
munaycd Espiritu Santu yanapdmashanwan
gamcunatapis yanapéandpaj. Chaynopami
Jesucristuman mas yaracur alli cawanquicunapaj.
12 Chayamuptémi jucninchi-jucninchipis Jesu-
cristuman ydracuyninchipa shacydchinacushunpaj
Tayta Diosninchi munashanno cawananchipaj.

13 Erménucuna, achca cutimi gamcuna cajman
rajacoj shamuyta munashca. Shamuyta
munarpis chapa captinmi mana puydishcéchu.
Juc  marcacunacho willacupté runacuna
Jesucristuman yaracushanno gamcuna cajchopis
]esucrlstuman yaracunanpami willacuyta

munayca.” 14 Rejsisha mana rejsisha
runacunatapis, yachaj runacunata mana yachaj
runacunatapis  Jesucristupa  willacuyninta
willapdna caycan. 15 Chaymi imanopapis
Romaman shamuyta munayca Jesucristupa alli
willacuyninta willacunépaj.

Tayta Diospa alli willacuynenga munayniyojmi
16 Nogaga manami pengacochu alli willacuyta
willacur. Chay alli willacuyga Tayta Diospa
munayninmi Jesucristuman llapan yéaracojcuna
salbacunanpaj. Chaymi riméru willapa Israel-

masécunata, chaypitana juc-ld runacunata.**
17 Chay alli willacuychdga tantiyachimanchi
Jesucristuman yaracullar salbasha cananchipami.
Chaymi palabranchopis isquirbiraycan: «Alli
runaga Tayta Diosman yaracushanpitami salbasha

canga» nir.”

Runacuna juchasapa cashan

18 Fiyu runacunaga mana allita rurashpanmi
waquin runacuna Tayta Diosninchi imano
cashantapis musyananta chapata ruran. Chayno
rurarga Syélucho caycaj Tayta Diosninchitami
rabyachin. Chaypitami chay runacunataga

* 1:13 Hech. 1921 ¥ 1:16 Mar. 838  1:16 1Cor 1.18
* 1:17 Hab. 2.4

castiganga. 19 Chay runacunaga Tayta Dios
imano cashantapis musyanmi. Paycunataga
quiquin Tayta Diosmi llapan camashancunawan
musyachisha. 20 Llapan camashancunata
ricarmi musyanchi Tayta Diosninchi llapanpaj
munayniyoj cashanta. Chaytaga unay caj
runacunapis musyaranmi. Chaymi fisyu junaj
chayamuptin pipis mana chapacongachu «Noga
manami musyashciachu Tayta Dios llapanpaj
munayniyoj cashanta» nishpan.*

21 Tayta Diosninchi llapanpaj munayniyoj
cashanta musyaycarpis paycunaga manami
wiyacuranchu ni agradésicuranpischu. Chaypa
ruquenga manacajcunallata yarpar mana

allita rurashpanmi cawaran. 22 Paycunaga
«yachajmi cé» nirpis imata rurashantapis manami
musyanchu. 23 Chaymi imaycamapis cawaj
munayniyoj Tayta Diosta adurananpa ruquenga
runa-nirajcunata ruraycullar aduran. Chaynopis
aduran pérejcunatano ruraycur, uywacunatano
ruraycur y garachaypa purejcunatano ruraycur.

24 Chayno cawaptinmi Tayta Diosninchipis
cachaycusha shongun munashanno melanaypa-
jcunata rurar cawacunanpaj. Chaymi jucwan-
jucwan cacun, marca pengay goyacun. 25 Tayta
Diosninchita adurananpa ruquenga quiquincuna
rurashallantami aduran. Llapanta camaj
Tayta Diosninchita adurananpa ruquenga pay
camashallantami aduraycan. Quiquin Tayta
Diosnillanchi adurashaga cachun.

* 1:20 Hech.17.24-27 * 1:21 Efe.4.17-18

26 Chaymi Tayta Diosninchi cachaycusha tucuy
mana allicunata rurar cawacunanpaj. Warmi-
cunapis uman shanariptin warmi-pura cacun.
Ollgutaga mana munannachu. 27 Ollgucunapis
ollgu-pura cacun. Warmitaga mana munan-
nachu. Chaymi juchata rurashanman-tupu Tayta
Diosninchi castigaycan.

28 Tayta Dios munashanno cawayta mana
munaptinmi  payga  cachaycusha llutan
yarpaynincunacho cawacunanpaj, marca
pengay goyananpaj. 29 Chayno cashpanmi
tucuy mana allicunata ruran, quiquillanpaj
imatapis munan, chiquinacun, inbidydsumi,
wafuchicun, achdquita ashipan, engafacun,
llullacur imatapis rasuntanodraj parlan, washa
rima, 30 runa-masinpa contran riman, Tayta
Diospapis contran, pi-maywanpis rimanacun,
alli cholu-tucun, alabacun, mana allicunata
ruranallanpaj yarpachacun, maman-taytanta
mana wiyacunchu, 31 imata willapaptinpis mana
chasquicunchu, aunishanta mana cumlinchu,
mana cuyapéacunpischu, runa-masintapis
perdunayta mana yachanchu. 32 Paycunaga
musyaycanmi chayno cawajcuna infiernucho
Nacananpaj cashanta. Chayta musyaycarpis
mana manchacuypami chayno juchata ruran.
Waquin runacunatapis shacyachin chayno mana
allicunata rurananpa;j.

2

Llapan runata Tayta Dios jusgananpaj cashan

! Runa, gamga juccunata ¢jusgaycanquichu?
Pita jusganayquipis manami camacanchu.
Juccunata  jusgaycashpayqui  quiquiquipis
chayno juchata ruraycarga qulqulllayqulml
juchayoj cashayquita niycanqui. * 2 Musyanchimi
juchata rurasha caycar jucta jusgajtaga chay
runatapis Tayta  Diosninchi  jusgananpaj
cashanta. 3 Runa, gamga juchata ruraycarpis
juccunatami «juchayoj» niycanqui. Chayno
caycaptenga ¢gam yarpanquichu Tayta Dios
mana jusgashunayquipaj cashanta? 4 ;U Tayta
Dios cuyapdécoj, pasinsacoj, alli captinchu
yarpanqui mana castigashunayquipaj cashanta?
Payga cuyapdshushpayquimi ~munan jucha
rurashayquipita arpinticur pay munashannona
cawanayquita. > Gammi ichanga canqui
rumi shongu. ¢Imanirtaj jucha rurayta
mana cacharinquichu? Jucha rurayta mana
cachariptiquega Tayta Diosninchi fiyupa rabyar
llapan juchayquipitamijusgar castigashunquipaj.

6 Chay jundga juchata rurashanman-
tupumi pitapis Tayta Diosninchi jusganga.*
7 Tayta Diosninchi munashanno cawajcuna,
allillata rurajcunaga Tayta Diospa faupanchOmi
imaycamapis cawanga. 8 Tayta Diosninchita
mana wiyacojcunata, mana allita rurajcunatami
ichanga mana cuyapaypa castigangapaj. 9 Jucha
rurajcunaga llapanmi castigasha car fiyupa
Nacanga. Riméru Israel runacuna, nircurna
mana Israel runacunapis. 10 Tayta Diosninchi

* 2:1 Mat. 7.1; Luc. 6.37  2:6 Sal. 62.11-12; Prov. 24.12; Jer.
17.10; Eze. 18.30: 33.20: Mat. 16.27

munashanno cawajcuna, allillata rurajcunami
ichanga Tayta Diospa fiaupanman chayar
alli cawayta chasquengapaj. Riméru Israel
runacuna, nircurna mana Israel runacunapis
chasquengapaj. 11 Tayta Diosninchéga llapan
runacunata iwalmi rican. Pitapis manami
chapangachu.®

12Mana Israel runacunaga Moisés isquirbishan
layta manami musyanchu. Chay layta mana
musyaycar juchata ruraptinpis Tayta Dios
castigangami. Israelcunami ichanga layta
musyan. Chay layta musyaycar juchata ruraptin
chay laycho niycashannomi jusgangapaj.
13 Chayno jusgar Tayta Diosninchéga runata
alli rican manami layta yachacushallanpitachu.
Chaypa ruquenga chay layta cumlejcunallatami
Tayta Diosninchi alli ricanga. 14 Mana Israel
runacunapis Moisés isquirbishan layta mana
musyaptinpis shongunmi musyachin allita
u mana allita rurashantapis. Chaynopami
Moisés  isquirbishan laycho niycashanta
paycunapis ruraycan. Chaura alli u mana
alli cashanta shongun musyachishancunami
lay caycan. 15 Chay runacunaga rurashancu-
nachomi musyachimanchi layta shonguncho

musyashanta. Paycunataga shongunmi
musyachenga allita rurashanta u mana
allita rurashantapis. 16 Chaura noga alli

willacuyta willacuycashdga tantiyachimanchi
llapan runacunata Jesucristuwan Tayta Dios
jusgachinanpaj cashantami. Chay junéga

* 2:11 Deut. 10.17

runacuna pacayllapa yarpashantapis Tayta Dios
jusgangami.

Mana wiyacoj Israelcuna castigasha cananpaj
cashan

17 Gamga cushishami «Israel runa cé» ninqui.
Moisés isquirbishan laycunamanmi yéracunqui.
«Tayta Dios acrashan runacunami cd» ninqui.
18Imano goydnayquipaj Tayta Dios munashantapis
musyanquimi. Laycho niycashanta musyarmi
tantiyanqui maygan alli cashanta maygan mana
alli cashantapis. 19 Chaymi gamga gaprano cay-
cajcunata pushajno, chacaycho puriycajcunata
achquipajno caycanqui. 20 Moisés isquirbishanta
chararmi gamga mana yachajcunata, mana tan-
tiyajcunata yachachinayquipaj cashanta yarpay-
canqui.

21 Chayno waquin runacunatapis
yachaycicherga ¢imanirtaj quiquiqui mana
yachacunquichu? Mana suwacunanpaj

yachaycicherga  ¢imanirtaj suwacuycanqui?
22 Warmipis ollgupis majallawan cacunanpaj
yachaycécherga (imanirtaj quiquiquega
jucwan-jucwan cacuycanqui? Idulucunata
ricaytapis ~mana  munaycarga  (/imanirtaj
quiquiquega Idulucunapa capillanman yaycunqui
adurnuncunata suwacunayquipaj? 23 Moisés
isquirbishan laycunata yachaycarga ¢imanirtaj
layta mana wiyacur Tayta Diosta mana
casunquichu? 24 Chaypitachari Tayta Diosninchipa
palabranchdépis niycan: «Gamcuna llutanta

rurar cawaptiquimi Tayta Diospa willacuyninta
runacuna manacajman churan.»™

25 Moisés isquirbishan layta cumliptenga allimi
Tayta Dios acrashan cananpaj sefalacushanpis.
Layta mana cumliptinmi ichanga sefialacushanpis
yangallana caycan. 26 Mana sefialacusha
cajcunapis layta cumliptenga ¢manachuraj
sefialacushatan6na Tayta Dios chasquenga?
27 Chayno captenga mana sefialacusha caycarpis
layta cumlejcunami fisyuchdga nishunquipaj:
«Sefalacusha caycarpis, Moisés isquirbishan layta
alli yachaycarpis ¢imanirtaj Tayta Diosninchita
mana wiyacurayquichu?»  nir. 28 Chayno
caycaptenga (pitaj rasunpa Israel runa?
Manami janan shongulla caj Israel runachu.
¢Maygantaj rasunpa sefalacusha cayga? Manami
cuerpullancho sefialachicojchu. 29 Chaypa
ruquenga llapan shongunwan Tayta Diosninchi
munashanno  cawaj cajmi  shonguncho
sefialashano caycan. Laytapis manami janan-
shongullachu cumlin, chaypa ruquenga llapan
shongunpami. Chayno cawajtaga Tayta Diosmi

alabanga runacuna mana alabaptinpis.™

3

1 Chauraga Israel runa cay y sefialacusha runa
cay ¢allichu u manachu? 2 Au, allimi. Tayta
Diosninchéga contratutarurar Israelcunatami pal-

abranta riméru musyachiran.™

* 2:24 1sa.52.5  2:29 Deut. 10.16; 30.6; Jer. 44  3:2 Sal.
147.19-20

3 Chaura ¢waquin Israelcuna Tayta Diosta mana
wiyacuptenga Tayta Diospis aunishancunata
mananachuraj cumlenga? 4 Manami. Tayta
Diosga llapan aunishancunatami cumlin
runacuna llulla cashapis. Chaymi Tayta Diospa
palabranchdpis cayno niycan:

«Gamga rasun cajtami rimanqui.
Jusgashuptiquipis allichémi llojshinquipaj.»™

> (Capas gamcuna yarpanqui «noganchi
juchasapa cashapis Tayta Diosga allimi
ricamanchi» nir. Castigashuptiquina capas
yarpanqui «Diosga fiyupa mana allitami
ruraycan castigamashpanchi» nir. (Chayga
runa yarpashallanmi.) 6 Ichanga manami
chaynochu. Mana castigarga ¢imanOraj mana
allita ruraj runacunata juchanpita Tayta Dios
jusganman? 7 Noga capas juchata rurdman.
¢Chayno cawapté runacuna tantiyacunchu Tayta
Dios alli cashanta? Manami. 8 Chayno captenga
¢mana allicunatachu rurashun Tayta Dios alli
cashanta musyachiménapaj? Llutan ruraypis
alli cashanta yarpar pasaypami pantarcaycan.
Waquin runacunaga «Pablumi chayno yachachin»
nir washd rimaycan. Wawallau chayno
rimaj runacuna. Chay runacunataga mana
cuyapaypami Tayta Dios castiganga.

Llapan runapis juchayoj cashan
9 Chayno captenga ¢Israelcuna mas allichu cay-
can waquinpitaga? Manami. Yachachishdn0pis
Israel runapis mana Israel runapis juchayojllami

* 3:4 sal.51.4

caycanchi. 10 Chaymi Tayta Diosninchipa pal-

abranchopis cayno niycan:

«Pipis allitaga manami rurannachu.

11 Pipis manami tantiyacunchu.

Pipis manami Tayta Diosninchi munashanno
cawayta ashinchu.

121 ]apanpis llutanllatanami rurarcaycan.

iPipis mananami cannachu allita rurégal!

jAllita rurdga ni jucnayllapis manami cannachu!™

13 Shiminpis sepultiirandmi quicharaycan.

Imaypis llullacuycanllami.™

Parlashancunapis caycan culebrapa benénunno.™

14 Paycunaga engafiacojmi, ashllicojmi.™

15Mana allita rurananpéga apuradumi corrin.

Wartiuchicuyllatami yarparcaycan.

16 Paycuna purishanpaga mana allita rurashal-
lanmi quédan.

17 Manami musyanchu imano alli goyay cashan-
tapis.”

18 Manami imaypis yarpanchu Tayta Diosta man-
chacuytaga.»™

19 Tayta Diosninchipa palabrancho chayno

niptinmi musyanchi Israelcunapis juchayoj

cashanta. @ Chaymi llapan runacunata Tayta

Diosninchi jusgaptin imano chapacuytapis

mana puydengapéachu. 20 Ama yarpaychu

Moisés isquirbishan layta wiyacuptillayqui

Tayta Diosninchi salbashunayquipaj cashanta.

Laycunaga manamisalbasyunta tarinanchipéchu,

* 3:12 sal. 14.1-3;53.1-3 " 3:13 Sal. 5.9  3:13 Sal. 140.3
* 3:14 sal. 107 ¥ 3:17 Isa.59.7-8  3:18 Sal. 36.1

chaypa ruquenga juchayoj cashanchita
tantiyacunallanchipdmi.”

Jesucristuman Yydracuptinchi Tayta Dios salba-

mashanchi ) ]
21 Cananga manami laycunata cumlipt-

inchirdchu Tayta Diosninchi salbamanchi.
Chaytami  Moisés isquirbishan laychopis,
profétacuna isquirbishanchopis musyachimanchi.
22 Pi captinpis Jesucristuman yéiracuptenga®
Tayta Diosninchi perdunar salbanmi. 23 Llapan
runami juchayojlla caycan. Chayndpami salbacoj
Tayta Diosninchipa faupanpitapis carucho
caycanchi. 24Ichanga Tayta Diosninchi cuyapécoj
carmi  ruquinchi Jesucristo  wafushanpita
perdunar salbamanchi. Manami imatapis
rurashanchi-raycuchu salbamanchi. 25 Tayta
Diosninchimi camacéchisha Jesucristo cruscho
wafiur yawarninta mashtayninpa perdunasha
cananchipaj.  Jesucristuman ydracuptillanchimi
juchanchicunata perdunamanchi. Chayndpami
Tayta Diosninchi alli ricamanchi. Manami
nogallanchitachu =~ perdunamanchi, chaypa
ruquenga unay runacunatapis Tayta Diosman
yaracuptin perdunaranmi. 26 Chayno rurarmi
canan wichanpis musyachimashcanchi pay
cuyapdicoj cashanta. Chaymi Jesucristuman
yéracoj cajtaga allina ricamanchi.

27 Cananga ¢imapitataj alabacushun? Manami

imapita alabacunanchipis camacanchu.
¢lmanir?  ¢layta cumlishanchipitachu? Manami,
Jesucristuman riguir yaracushanchipitami.

* 2:20 Sal. 143.2: G4l 2.16 © 3:22 Gal. 2.16

28 Chaymi cananga né: Manami Moisés
isquirbishan laycunata cumlishanchipitachu
Tayta Diosninchi salbamanchi, chaypa ruquenga
payman yaracushanchipitami.

29 sTayta  Diosga  Israel  runacunapa
Diosnillanchu? ¢Manachu intéru nasyuncho
caj llapan runacunapapis Diosnin? Au, payga
mana Israel runacunapapis Diosninmi. 30 Tayta
Diosga jucnayllami. Payga Israel runata mana
Israel runatapis Jesucristuman yéracojcunataga

perdunar salbangami.™ 31 Chaura Jesucristuman
yaracur salbasha caycarga ¢Moisés isquirbishan
laycunata manacajmanchuraj churaycanchi?
Manami. Chaypa ruquenga Jesucristuman
yaracur yachachishancunata wiyacurmi chay
laycunata cumliycanchi.

4

Abraham ydracushan
1Cananga yarpdashunIsraelcunapa awilun Abra-
hampa willapanta. 2 Abrahamtapis Tayta Dios-

ninchi alli ricaran manami allicunata rurashan-
pitachu. Allicunata rurashanpita Tayta Dios

alli ricaptenga alabacunmanmi caran. Ichanga
manami chayndchu casha. 3 Tayta Diosninchipa
palabranchopis nin: «Ydracuptinmi Abrahamtapis
Tayta Diosninchi allina ricaran.»*

4 Musyashanchindpis arupacur chasquis-
hanchéga manami goycamashanchichu; chaypa
ruquenga callpanchipa chaninmi. > Tayta
Diosninchimi ichanga alli ricamanchi mana

* 3:30 Deut. 6.4; G4l. 3.20 © 4:3 Gén. 15.6; Gal. 3.6

imatapis arushanchipitachu, manami imatapis
rurar cawashanchipitachu. Chaypa ruquenga
payllaman ydaracuptinchimi alli ricamanchi.
6 Unaypis chaynomi caran. Yéaracushallanpitami
Tayta Diosninchéga runacunata alli ricaran;
manami imatapis rurashanpitachu. Tayta Dios
munashanno goyarmi cushisha cawaran. Chaymi
unay ray David niran:
7 «Cushishami cawanga llapan juchanpita per-
dunasha caj runaga.
8 Cushishami cawanga Tayta Dios mana jusgashan
runaga.»”

9 Chayno cushishaga ¢picunataj caycan:
Sefialacusha caj Israel runacunallachu u sefialacOni
caj mana Israel runacunapischu? Maynami
willashca ydracushallanpita Abrahamtapis Tayta
Dios alli ricashanta. 10 simaypitataj Abrahamtaga
alli ricaran? iCuerpun manaraj sefalasha
captinchu u sefalacushanpitardchu?  Chaynodga
alli ricaran manaraj sefialacuptinmi. 11 Chay
sefialacushanga caran ydracushanpita Tayta Dios
alli ricashan musyacénallanpdmi.  Chaypitami
mana seflalacusha carpis ydracoj cajcunapaga
Abraham papéninno caycan. Cuerpun sefialdni
captinpis Tayta Diosninchi allina rican payman
yéracojcunataga.” 12 Abrahamga sefialacusha
cajcunapapis papéaninmi caycan. Papénenga
caycan manami seflalacusha cashanpitachu,
chaypa ruquenga Abrahamno manaraj sefialacur
yéracushanpitami.

Yiracojcunapaj aunishanta cumlishan

* 48 sal.321-2 ¥ 4:11 Gén. 17.10

13 Chayno caycaptenga manamilaycunata cum-
lishanpitachu Abrahamta, paypita mirar aywaj-
cunatapis Tayta Diosninchi auniran cay pachata
goycunanpaj, chaypa ruquenga Tayta Diosman

yéracushanpitami,™ 14 Laycunata cumlejcunalla
Tayta Dios aunishanta chasquinanpaj captenga
yangallami canman caran Tayta Diosninchiman
yéracushanchipis. Tayta Diosninchi aunishanpis
manami bélinmanchu caran.™ 15 Laycunata cum-
liyllapa salbacuyta asherga Tayta Diosllatami
rabyaycdachinchi. Layga caycan ima jucha cashan-
tapis musyachiménallanchipdmi. Manami salba-

manchichu. o
16 Chaymi ydracuptillanchi Tayta Diosninchéga

aunishanta tarichimanchi. Noganchipis
musyanchimi  ydracushallanchipita y  Tayta
Diosninchi alli cashallanpita aunimashanchita
chasquinanchipaj cashanta. Tayta Dios aunis-
hanga manami laycunata cumlejcunallapdchu,
chaypa ruquenga Abrahamno ydaracojcunapdmi.
Chaymi Abrahamga llapanchipa papéninchino
caycan.” 17 Tayta Diosga palabrancho Abrahamta
niran: «Gampita mirajcuna achca nasyunpaj
aypajpami cangapaj.»* Tayta Diosga chayno
auniran Abraham payman ydaracushanpitami.
Abrahamga  riguiran  wafiojcunata  Tayta
Dios cawarachinanpaj cashanta, manaraj
cajcunatapis rurananpaj cashantami.

18 Abrahamga tantiyayta mana atiparpis Tayta
Diosninchi aunishanman yéracuran. Tayta Diosga

* 4:13 Gén. 17.4-6;22.17-18: Gal. 3.29 © 4:14 G4l 3.18  4:16
Gal.37 ¥ 4:17 Gén. 17.5

niran: «Aypallami canga gampita mirajcunaga»”
nir. 19 Tayta Dios aunishan wichanga Abraham
caycaran pachac (100) watayojnami. Wamrayoj
cananpdpis auquinnami caran. Warmin Sarapa
quilla gueshyanpis chawashanami caran.
Chaypis Abrahamga Tayta Diosninchi nishanman
yaracuran. 20 Tayta Diosninchi aunishancunata
payga llapan shongunwanmi riguiran. Tayta
Diosninchiman ydracurmi alabaran 21 «Tayta
Diosninchéga munayniyojmi llapan aunishanta
cumlinanpaj» nir. 22 Chayno ydracushanpitami
Tayta Diosninchéga allina Abrahamta ricaran.

23 Palabrancho Abraham yéaracushanpita Tayta
Dios alli ricashanta rimar manami payllapdchu
rimaycan. 24 Noganchipdpis rimaycanmi.
Noganchitapis allimi ricaméshun taytanchi
Jesucristuta cawarachimoj Tayta Diosman
yaracushaga. 25 Tayta Diosga Jesucristuta
cachamuran cruscho wafiunanpdmi. Nircurna
cawarimuran juchanchicunapita perdunasha

cananchipaj.”

)
Tayta Dios alli ricamanchi
1 Chaymi Taytanchi Jesucristuman

yaracuptinchéga Tayta Dios allina ricaycdmanchi.
2 Yaracuyninchipami Jesucristoga Tayta Diosninchi
alli ricaménanchipaj camacéchisha. Payga
cuyapamashpanchimi  yanapamanchi  cushisha
cawananchipaj. Chaymi yaracuycanchi Tayta Dios-
ninchipa faupanman chayananchipaj cashanta.

* 2:18 Gén. 155 © 4:25 Isa. 53.4-5

3 Chaynopis runacuna  flacachimaptinchipis
cushishami goyanchi. Noganchi musyanchimi
Nacaycunaga mana yamacaypa Tfacananchipaj
yachachimashanchita. 4 Nacayta mana yamacarga
llapanchopis allimi  1lojshishun. Allicho
llojshirnami  alli cawayta shuydcuycanchi.
5 Alli cawayta shuyashpanchéga manami
yangallapdchu shuyaycanchi. Tayta Diosninchéga
cuyamashanchita Espiritu Santuwanmi
musyachimashcanchi. Chay Espiritu Santutaga
Tayta Diosninchimi noganchiman cachamuran.

6 Tayta Diosninchi munashanno cawayta mana
camdpacur juchayoj cashami pay camacéchiran
Jesucristo noganchi-raycu wafiunanpaj. 7 Juc
runapa ruquin waflunanpdga fiyupa sasa
tariymi.  Alli runapa ruquinmi ichanga juc
runa capas waflunman. 8 Jesucristumi ichanga
noganchi jucha rurayllacho cawaycaptinchipis
wafiuran.  ChaynOpami musyanchi Tayta Dios
fiyupa cuyamashanchita. 9 Cananga Jesucristo
wafhushanpitami Tayta Dios allina ricamanchi.
¢Chaychuraj castigunpita mana salbamashwanchu?
10 Tayta Diosninchipa contran caycaptinchimi
quiquin amistapdmashcanchi wamran Jesucristo
wafluyninpa. Chayno caycashaga ¢imanir-
rdshi  Jesucristo = cawarimuyninpa mana
salbamdshunchu? 11 Chaypis manami chayllachu.
Tayta Diosninchiwan alli cawananchipdmi Tayta
Jesucristo camacachisha. Tayta Jesucristumi Tayta
Dioswan amistachimashcanchi. Chaypitami
payta alabaycanchi.

Adan juchata rurashanpita wariuy cashan

12 Cay pachachdga Adanmi jucha rurayta
gallaycuran. Chaypitami wafuypis shamuran.
Chaymi llapan runapis Adanllapita mirasha
cashpan juchata rurar wafiun.” 13 Moisés
isquirbishan laycuna manarédpis captinmi
jucha rurayga runacunacho caycaran. Ichanga
laycuna mana captinmi jucha cashanta mana
musyaranchu. 14 Chayno captinpis Adanpita
Moisés layta isquirbishancama juchanpitami
runacunaga wafusha. Tayta Dios nishanta Adan
mana wiyacushan juchata mana rurasha carpis
wafiushami. Chaynomi Addn mana wiyacuypa
juchata rurashanpita wafiuyga shamusha.

Jesucristoga waquin rurashancunacho

Adannomi caycan.” 15 Ichanga jucha ruraj Adén
manami tincunchu Tayta Dios goycamashanchi
Jesucristuman. Addan juchata rurashallanpitami
aypalla runa wafiusha.  Ichanga Tayta Dios
goycamashanchi-raycunami, Jesucristu-
raycunami mas aypalla runa salbaconga. 16 Juc
runalla jucha rurashanga Tayta Diosninchi
goycamashanchiman manami tincunchu. Adan
juchata rurashanpitami llapan runa castigasha
cananpaj caycan. Cananmi ichanga juchasapa
caycashapis Tayta Dios allina ricamanchi.
17 Addn juchata rurashanpita llapan runacuna
waluptinpis Jesucristuman ydéracojcunaga alli
cawayta tarenga. Tayta Diosninchéga cuyapéacoj
carmi imatapis mana mafayllapa runata allina
ricamanchi. 18 Adanpa juchanpitami llapan
runa castiguman chayanga. Jesucristo allita

* 5:12 Gén. 3.6-19  5:14 Gén. 2.16-17; 3.11-12

rurashanpitanami runacuna salbaconga.
19 Adanlla Tayta Diosta mana wiyacushanpitami
llapan runa jucha rurayllacho goyan. Tayta
Diosta Jesucristo wiyacushanpitanami achca
runacunata Tayta Dios alli ricanga.

20 Moisés isquirbishan layga masrdmi musy-
achimashcanchi llapanchipis fiyupa juchasapa
cashanchita. Chayno caycashapis Tayta Diosmi
ichanga cuyapécoj car mana yamacaypa perduna-
mashcanchi. 21 Juchata rurarga wafiuymanmi
chayashwan caran. Tayta Jesucristo salbamapt-
inchimi ichanga cuyapdmashpanchi Tayta Dios-
ninchi allina ricamanchi. Chaymi syélucho imay-
camapis goyananchipaj pushacamaéshunpaj.

6

Juchata mana rurananchipaj yachachishan
1 Chayno caycaptenga ¢Tayta Diosninchi mas
perdunamaéananchipaj mas juchata rurarchu
cawashun? 2 jManami chaynochu! Noganchéga
jucha ruraypita wafiushandnami caycanchi.
Chaura ¢imanOpanataj yapay yapayga juchata
ruraycashwan? 3 ¢Manachu musyanqui
Jesucristo cruscho wafiushanno noganchipis
bautisacur  jucha ruraypita wafiushan6na
caycashanchita? 4 Bautisacushanchi Orami
Jesucristuwan  pampacuycajno  cashcanchi.
Chaypitanami munayniyoj cayninwan Tayta

Jesucristuta cawarachimoj noganchitapis
cawarachimashcanchi jucnéna goyénanchipaj.”
5> Jesucristo noganchiwan jucnayllano

* 6:4 Col 2.12

captinmi pay  wafiushannbna  noganchipis
caycanchi. Chaynollami Jesucristuta Tayta
Diosninchi cawarachimushanno noganchitapis
wafushanchipita cawarachiméshunpa;.

6 Sumaj tantiyacushun. Jesucristuwan cruscho
wafhojnOmi jucha ruraypédga wafiushanOna cay-
canchi. Chaymi cananga manana jucha ru-
raypa maquinchonachu caycanchi.® 7 Wafiorga
pipis manami juchata rurannachu. Chaynomi
noganchipis jucha rurayta cachaycushcanchina.
8 Jesucristo wafiushanno noganchipis jucha ruray-
paj warfushanOna caycarga paywannami imay-
camapis cawashunpaj. 9 Jesucristoga cawaris-
hana car manami imaypis wafionganachu. Payga
wafiuyta binsishanami. 10 Jesucristoga juc cu-
tillami llapan runapa juchanpita salbananpaj
wafiusha. Cananga Tayta Dios munashanta ru-
ranallanpidnami caycan. 11 Chaynomi gamcu-
napis jucha ruraypdga wafiushandna caycanqui.
Tayta Jesucristuman ydaracurnami Tayta Dios mu-
nashanta rurallar cawarcaycanqui.

12 Chayno caycarga jucha ruraypa maquincho
amana caynachu. Shonguyqui juchata rurachiyta
munashuptiquipis ama ruraynachu. 13 Amana
imamanpis jucha ruraycunamanga jaticaychu.
Chaypa ruquenga mushoj cawayta chasquisha
caycarga Tayta Diosninchi munashannona alli ca-
jcunallata rurar caway. 14 Chayno cawarga man-
anami jucha ruraycunapa maquinchonachu cay-
canqui. Gamcunaga mananami Moisés isquirbis-
han laypa munayninchénachu caycanqui. Chaypa

* 6:6 Gal. 2.20

ruquenga cuyapacoj Tayta Diosninchipa munayn-
inchOnami caycanqui.

Tayta Dios munashannéna cawanapaj cashan

15 Chaura manana laypa munaynincho
car, cuyapdcoj Tayta Diospa munayninchona
carga ¢mas juchata rurarnachu cawashun?
iManami! 16 Gamcuna musyanquimi juc
patrunpa uywaynin yaycur chay patrun llapan
munashanta rurachishanta. Chayndmi mana
alli ruraj runacunaga juchapa munaynincho
caycan y castiguman aywaycan. Tayta Diospa
munaynincho cawajcunatamiichanga fiaupanman
pushashunquipaj. 17 Unayga gamcunapis juchapa
munaynincho cashpayquimi juchallata ruraj
carayqui. Cananmi ichanga ima allishi Jesu-
cristupa willacuyninta llapan shonguyquiwan
chasquicushcanqui wiyacunayquipaj. 18 Juchapa
munayninpitaga  jorgushanami caycanqui.
Cananga Tayta  Diosninchi = munashanta
rurallarnami cawaycanqui. 19 Ma cayta nishayqui
sumaj tantiyanayquipaj:  Naupataga juchapa
munaynincho, bisyucunachomi cawashcanqui.
Cananga Tayta Dios munashanntna caway ari
allillatana rurar, juchata manana rurar.

20 Juchapa munaynincho goyashpayquega
manami Tayta Diosninchi munashanndchu
cawarayqui. 21 Chayno mana allicunata rurar
¢imatataj jorgushcanqui?  Tantiyacuriptiquega
chay rurashayquicuna llapanpis pengaypami
caycan. Chayno cawashayquipitami wafiuyman
chayanayquipaj caycarayqui. 22 Cananga
jucha rurayta cachaycur Tayta Diosninchi

munashallanta  rurajnami  yaycushcanqui.
Chaypitami mana ushacaj cawaytana
tarichishunquipaj. 23 Jucha rurayllacho
cawajcunapa pagonga wafiuymi.  Tayta Dios
gomashanchimi ichanga Tayta Jesucristuwan
imaycamapis cawananchipaj caycan.™

7

Majawan tincuchishan

1 Erménucuna, gamcuna ¢manachu musyanqui
Moisés isquirbishan laycunapa munayninchoga
cawashanchicamalla cashanchita? 2 Masqui tan-
tiyacushun: Majayoj warmiga runan cawashan-
cama lay nishanndmi runanpa munaynincho cay-
can. Runan wafiucuptinmi ichanga manana ma-
janpa munayninch6nachu caycan. 3Runan caway-
captinrajjuc runawan cacorgarunanta jananpay-
cajnomi caycan. Runan wafiuptin ichanga jucwan-
pis yapanmanna. Chauraga mananami runanta
jananpaycajnonachu canga.

4 Cuyay ermanucuna, Jesucristo cruscho
wafushanpita noganchipis laycunapéga
wafiushanOnami caycanchi.  Chayno captenga
manami  Moisés isquirbishan laycunapa
munayninchonachu cawanchi, chaypa ruquenga
Tayta Diosninchi munashanno cawananchipaj
wafushanpita cawarimoj Jesucristupa
munayninchénami caycanchi. > Moisés
isquirbishan laycunapa munaynincho carga
mana munaycarpis juchatami rurashcanchi.
Chay laycunacho mana ruranapaj nishanta

* 6:23 Prov. 12.28

musyaycarpis masrami juchata rurashcanchi.
Chaypitaga ¢imatataj tarishcanchi? Wartiur
castigumanmi chayashcanchi. 6 Cananga chay
laycunapa munaynincho cawananchipa ruquin
Espiritu Santupa maquinchOnami cawaycanchi.
Paymi mushoj cawayta gomashcanchi Tayta
Diosninchi munashannona cawananchipaj.

7 Chaycunata nipté capas yarpanqui «laycunaga
manami allichu» niycashata. jManami chaynochu!
Laycuna mana captenga nogapis manami
musyamanchu caran ima jucha cashantapis.
Laycho «Ama munapaychu runa-masiquipa
ima-aycantapis»* mana niptenga manami
musyamanchu caran jucpa cajta munapay jucha
cashanta. 8 Chay layta musyaptémi juchaga
yarpachimasha chay layta mana wiyacundpaj.
Jucpa cajta munapaytaga manami gongayta
puydishcachu. Chaypa ruquenga juchapa
munaynincho car quiquépa caycaptinpis
mastaraj munashca. Ichanga laycuna manaraj
captin nogapéga jucha manami munayniyojchu
caran.

9 Chay laycunata manaraj musyarga llutanta

ruraycashdta manami cuentata apacurdchu.
Chay laycunata musyarnami ichanga juchata
ruraycashdta tantiyacurishcd. Chayno captin
waflushantna ricacurd. 10 Laycuna nishanta
wiyacuptéga lay nogata cawachimanmanmi
caran. Ichanga mana wiyacupté lay
musyachimaran castiguman chayanépaj. 11 Lay
cayninpami  juchaga engafiamasha  jucha
rurayman chayandpaj. ChaynoOpami juchata

* 7:7 Exo.20.17; Deut. 5.21

rurar wafiushamanno ticrashcid.® 12 Ichanga
ama yarpashunchu laycuna mana alli cashanta.

Laycunaga Tayta Diosninchi nisha captinmi alli
caycan.

13 Chauraga ¢chayno caycarchu laycunaga
waliuyman apaycdmasha?  jManami chaynoOchu!
Juchami wafiuymanga apamanchi. Layga allimi.
Ichanga lay cayninpami jucha wafiuyman
apamasha.  ChaynOpami tantiyacushcd jucha
ruraycunaga fiyupa mana alli cashanta.

Mana munaycarpis Pablo juchata rurashan

14 Musyanchimi chay laycunaga Tayta
Diosninchipita car alli cashanta. Nogami
ichanga mana allicunata rurayta munar juchapa
munaynincho cayca. 15 Chaymi quiquépis
mana tantiydchu imata ruraycashéatapis. Allita
ruraytami mund, ichanga manami camépactchu.
Chaypa ruquenga rurayta mana munarpis
mana munashé cajtami rurd.* 16 Chayno mana
munashd mana allicunata rurarmi nogaga
allita rurayta mana camaépacOchu. Chaymi
laycunataga nista alli cajta tantiyachimdénanpaj.
Chaypami layga alli caycan. 17 Chauraga
manami quiquénachu mana allicunata rura.
Chaypa ruquenga shongd munapashallanta
ashirmi juchaman chayd. 18 Musyami jucha
rurayllapaj yarparaycashdta.  Alli cajcunata
rurayta munarpis manami camépacOchu. 19 Allita
rurayta munashdcunataga manami camépacOchu.
Chaypa ruquenga mana munaycarpis mana alli
cajtami simri rurd. 20 Mana munashéta rurarpis

* 7111 Gén. 313 T 7:15 Gal. 5.17

manami quiquénachu juchata ruraycd. Chaypa
ruquenga shongd munapashallanta ashirmi
juchaman chaya.

21 Chaymi allita rurayta munarpis tantiyaco
mana alli ruraycunalla tumapaycdmashanta.
22 Shongulldch6ga Tayta Diospa laynincuna
nishanta wiyacuytami muna. 23 Ichanga
tantiyacomi Tayta Diosta wiyacuyta munasha
yarpaynépa contran mana  wiyacunapaj
shongocho imallapis caycashanta. Chayga
caycan nogacho jucha rurachicoj caycajmi.
Chaymi présutanOpis chararaycidman. 24 {Nogapéga
cawaypis manami cawaynachu! Quiquéchomi

juchaga caycan. Chayga wafiuymanmi
apaycdman. ¢Pillaraj salbaycamanman? 25 Tayta
Diosnillanchimi Jesucristuman yaracupté

salbamanga. Chaypitami agradésico.

Nogaga tantiydmi Tayta Diosninchipa layninta
wiyacuyta munaycashdta. Ichanga juchata ru-
rar shongo munashanndélla cawarmi juchapa mu-
naynincho cayca.

8

Espiritu Santu munashanno cawananchipaj
cashan

1 Chaura Jesucristuman yéaracojcunaga manami
castiguman chayanganachu. 2 Cawachicoj
Espiritu Santumi Jesucristuman ydracuptinchi
jorgamashcanchi juchapa munayninpita vy
wanuypitapis. 3 Moisés isquirbishan layga
manami salbamaranchichu jucha ruraj car
layta cumliyta mana camépacuptinchi. Chaymi

Tayta Diosninchéga ~wamran Jesucristuta
cachamuran noganchino runata juchanchipa
ruquin wafiunanpaj. Chayno wafiuptinmi
perdunamashpanchi juchapa munayninpita
jorgamashcanchi. 4 Chayndpardmi Tayta Diosga
lay nishancunata cumlichisha. Chaymi cananga
mana shongunchi munashannénachu cawanchi,
chaypa ruquenga Espiritu Santu munashannona.

5 Juchallata rurajcunaga shongun munashal-
lantami ashin.  Jesucristuman yéracojcunami
ichanga Espiritu Santu munashanno cawananpaj
yarpachacun. 6 Juchata rurajcunaga shongun
munashallanta  ashir  wafiuyman  chayan.
Paycunaga Tayta Diosninchipa flaupanman
imaypis manami chayangachu. Espiritu Santu
munashanno cawajcunami ichanga Tayta Diospa
Naupancho cushisha imaycamapis cawangapaj.
7 Juchata rurajcunaga shongun munashallanta
ashir Tayta Diosninchipa contranmi carcaycan.
Paycunaga laycuna nishanta wiyacuyta manami
munanchu, ni camépacunpischu. 8 Chaymi juchata
rurar shongun munashanno cawajcunaga
Tayta Diosninchi munashanno cawayta mana
camapacunchu.

9 Gamcunami ichanga manana shonguyqui
munashannonachu juchata rurar cawaycanqui,
chaypa ruquenga Espiritu Santupa munayn-
inchOnami. Espiritu Santupa munaynincho mana
cargamanamiJesucristupachu canqui. 19Ichanga
gamcuna Jesucristuwan jucnayllanonami cay-
canqui. Juchayquipita cuerpuyqui wafiuptinpis
Tayta Diosmi perdunasha-cashunqui paypa
Raupanman chayar imaycamapis cawanayquipaj.

11 Tayta Jesucristuta wafiushanpita cawarachimoj
Espiritumi gamcunawan caycan. Chay
Espirituwanmi wafioj cuerpuyquitapis quiquin
Tayta Dios mushoj cawayta gonga.*

12 Ermaénucuna, chayno caycaptenga
manami  shongunchi munashan juchata
rurar cawananchinachu. 13 Jucha rurayllacho
cawaptiquega infiernumanmi Tayta Diosninchi
gaycushunquipaj. Espiritu Santu munashanno
cawar manana juchata ruraptiquimi ichanga
Tayta Diosninchi fiaupanman pushashunquipaj.
14 Llapanpis Espiritu Santu munashanno
cawajcunaga Tayta Diospa wamranmi carcaycan.
15 Tayta Diospa wamran caycarnaga manami
payta manchacunchinachu. Chaypa ruquin
Espiritu Santu shuntacushan cajcuna mana
manchacuypana «Papd» nir Tayta Diosninchita
mafiacunchi.* 16 Chaypéga Espiritu Santumi
tantiyaycdchimanchi Tayta Diosninchipa wamran
cashanchita. 17 Tayta Diospa wamran carmi
pay aunishan bindisyunta chasquishunpaj.
Tayta Jesucristuwan iwalmi pay aunishan
bindisyuntaga chasquishunpaj. Jesucristuwan
iwal bindisyunta chasquinanchipaj caycaptenga
paynémi fiacashunpis.™

Cushisha cawananchipaj cashan

18 Nogaga musyami cay pachacho fiacashanchi
cajcuna Sy€lucho Tayta Dios cushicuyta
tarichiménanchipaj cajmanga ni imallanmanpis
mana tincushanta. 19 Tayta Dios camashancuna

* 8:11 1Cor. 3.16  8:15 Mar. 14.36: G4l 4.6  8:17 Gal. 4.5-7

llapanmi shuyaraycan wamrancunata
fNlaupanman shuntananpaj. 20 Tayta Diosninchéga
llapan camashancunatami maldisyunéidu
cananpaj niran, ichanga manami mana alli
cashanpitachu. Maldisyunadu carpis 21 Tayta
Dios jorgunantami shuyaraycan. Chaymi
wamrancunata Tayta Dios shuntashan junéga
llapan  camashancunatapis = mushojmanna
ticrachenga. 22 Gueshyacuyta facar wamran
juclla yurinanta warmi munashannomi Tayta
Diosninchi = camashancunapis = mushojman
juclla ticrachisha cayta munaycan. 23 Manami
camashancunallachu chayno Nacaycan.
Noganchipis  fiacaycanchimi cay  pachapita
Tayta Dios juclla shuntacaménanchita munar.
Noganchéga mayna Espiritu Santuwan carmi
musyanchi  cuerpunchitapis = mushojmanna
ticrachinanpaj cashanta.” 24 Tayta Diosga
salbamashcanchi chayta shuyénapdami. Ichanga
shuyarashanchita chasquisha carnaga manami
rasunpa shuyaranchinachu. ¢Piraj shuyaranman
chasquisha caycarnaga? 25 Shuyarashanchita
manaraj chasquirmi ichanga imano facarpis
shuyaraycénanchi.

26 Cay pachacho cawashanchicama Tayta
Diosninchiman ydracur payta mafiacurpis manami
camdpacunchichu pay munashanno mafiacuyta.
Sumaj mafiacuyta mana camdpacuptinchimi
Espiritu Santu llapan shongunwan Tayta
Diosninchita mafacun yanapamananchipaj.
27 Noganchipaj Espiritu Santu mafacorga

* 8:23 2Cor. 5.2-4

imaypis Tayta Dios munashanndomi mafiacun.
Yarpashanchicunata Tayta Diosninchi musyarmi

Espiritu Santu noganchipaj mafacushantapis
musyan.

Tayta Dios cuyamashanchita pipis mana
chapdnanpaj cashan

28 Musyanchimi cuyashancunapédga Tayta
Diosninchi imatapis allita rurashanta. Ichanga
pay chayno ruran acrashan caj runacunallapémi.
29 Paycunataga Tayta Diosninchi unaypita-
pachami rejsiran. Paycunatami acraran wamran
Jesucristuno cananpaj. Chaynopami paytaga
llapan yéaracojcunapa mayur wauguin cananpaj
camacdchisha. 30 Chayno acramashpanchimi
Tayta Diosninchi tantiyachimashcanchi
Jesucristuman  ydracunanchipaj. Payman
yaracuptinchimi jucha rurashanchicunata
perdunamashcanchi. Perdunamashpanchimi
pushaméshun imaycamapis Naupancho
cawananchipaj.”

31 Chayno caycaptenga ;imatanataj mas
munashun? Tayta Diosninchi faburninchi
caycaptenga (pinataj contranchi jatarenga?
32 Noganchi-raycu cruscho wafiunanpaj cuyay
wamran  Jesucristutapis cay  pachaman
cachaycdmorga  ¢manachuraj =~ wamrantawan
iwal ima-aycatapis gomaéashun? 33 Tayta Dios
acrashanna caycajcunataga ¢piraj «juchata
rurashami» nenga? Tayta Diosninchéga llapan
jucha rurashanchipitami perdunamashcanchi.
34 Perdunashana caycaptinchéga piraj

* 8:30 2Cor. 3.18; G4l. 4.19; Fil. 3.10

noganchipaj nenga «castigasha cachun» nir?
Jesucristoga salbaménanchipdmi wafusha.
Nircorga cawarircamurnami Tayta Diospa
deréchu caj faupanman aywasha. ChaychOmi
noganchipaj ruwacuycan. 35 Chayno
caycaptenga ¢piraj Jesucristupita raquimadashun?
Jesucristoga imaypis cuyamanchimi. Chaymi

mana cachaycamanchichu Nacaptinchipis,
llaquicuptinchipis, runacuna chiquimaptinchipis,
yargaptinchipis, ropanchi ushacaptinpis,

runacuna wafiuchiyta munamaptinchipis. 36 Chay
Nacaycunapitami Tayta Diospa palabranchopis
cayno nin:
«Gamman yaracamuptémi
imay Orapis wafiuchiyta munarcaycdman.
Pishtananpaj caycaj uyshatanOmi nogacunataga

ricaycéiman.»™
37 Imano captinpis Taytanchi Jesucristo
cuyaycamashaga llapanchopis allimi llojshishun.
38 Tayta Diosninchéga cuyamanchimi
cawaycaptinchipis wafiuptinchipis,  anjilcuna
contranchi jatariptinpis, dyablucuna contranchi
jatariptinpis, 39 janaj pachacho cajcuna ni cay
pachacho cajcunapis. Manami imapis Tayta Dios
camashan cajcunaga paypita raquimdshunchu.
Cuyamashanchitaga musyachimashcanchi
wamran Jesucristuta noganchi-raycu wafiunanpaj
cachamurmi.

9

Israelcunapaj Pablo llaquicushan

* 8:36 Sal. 44.22

1 Jesucristuman yéaracurmi Israel-masécunapaj
rasunta willashayqui. Manami llullacéchu.
Espiritu Santu tantiyachimaptinmi musya rasun
cajta niycashdta. 2 Fiyupa llaquicuyllawanmi
shongbpis nanaycan. 3 Israel-masé captinmi
nogaga fiyupa mund Jesucristuman ydracur
salbacunanta. Asta munédmi paycuna salbacunan-
raycu Jesucristuman mana ydracoj runano quiqué
castigasha caytapis. 4Paycunaga Israel castami.
Paycunatami wamran cananpaj Tayta Diosninchi

wamrachacuran. Munayniyoj cashantapis
Tayta Diosninchi musyachiran. Paycunawan
contritucunata  ruraran. Laynincunata

entregaran. Imano adurananpdpis yachachiran.
Tayta Diosninchi aunishantapis paycunami

chasquiran. 5 Paycunaga Abrahampita,
Isaacpita y Jacobpitami miraran. Paycuna
castapitami Jesucristupis yuriran. iPayga

llapanpaj munayniyoj Diosninchimi caycan!
jPayga imaycamapis alabasha caycullachun!
Amén.*

Acrashan cajcunallata Tayta Diosninchi sal-

bashan o ) )
6 Tayta Diosninchi aunishancuna manami

yangallapdchu caran. Manami llapanchu Israel
castapita mirajcunaga Tayta Dios acrashan
runacuna caycan. 7 Chaynfpis manami
llapanchu Abrahampita mirar aywajcuna
rasunpa Abrahampa wamran caycan. Tayta
Diosninchi niran: «Aunishdtaga wamrayqui

Isaacpita miraj cajchémi cumlishaj.»* 8 Chayno

* 9:5 £x0.422 ¥ 9:7 Gén, 21.12

nir tantiyachimanchi pipis chay casta caynillanpa
Tayta Diospa wamran mana cashanta. Chaypa
ruquenga Tayta Diosninchi aunishan wamrapita
mirajcunallami Abrahampita rasunpa mirar
aywajcunaga caycan. 9 Chaynopis Isaac
yurinanpami Tayta Diosninchi Abrahamta aunir
cayno niran: «Watan cananno wichan yapay
cutimupté warmiqui Saraga wawayojnami
caycangapaj.»”

10 Manami chayllachu. Isaacpapis warmin
Rebecacho wamrancuna millish yuriran.
1112 Manaraj paycuna yuriptinmi Rebecata
Tayta Diosninchi niran: «Mayur cajmi canga
shullcanpa munaynincho.»™ Chay nishannéllami
manaraj yuriptin Jacobta Tayta Diosninchi
acraran. Chaymi allita o mana allita rurashanpita
acrananpa ruquin quiquin Tayta Diosninchi
acraran munashan cajta. 13 Chaypitami Tayta
Diosninchipa palabranchopis cayno niycan:

«Esalita acranépa ruquinmi Jacobta acrashci.»*

14 Chayno rurarga (Tayta Diosninchi
llutantachuraj ruraran? jManami! 15 Moisestapis
Tayta Diosninchi cayno nirmi tantiyachiran:
«Nogaga cuyapayta munashd cajtami cuyapa.
Yanapayta munashd cajtapis yanapdmi»*
16 Chayno Tayta Dios acran manami quiquin
runa munashanpitachu o rurashanpitachu,
chaypa ruquenga Tayta Dios cuyapashan
cajtami. 17 Tayta Diosninchipa palabranchopis
Egiptupa mandajnin faraonpaj cayno niycan:

* 9:9 Gén 18.10,14 * 9:11-12 Gén. 2523  9:13 Mal. 1.2-3
* 9:15 Exo. 33.19

«Gamtaga mandaj canayquipaj churashcad noga
munayniyoj cashdta gamcho musyachindpéami.
ChaynOpana intérucho musyanga noga pi
cashétapis»™ 18 Chaynémi Tayta Diosninchéga
waquin runacunata cuyapan y waquin
runacunapatanami shongunta chucruyéchin
payta mana wiyacunanpaj.

19 Chayno nipté gamcuna capas nimanquipaj:
«Chayno caycarga ¢imanirtaj runacuna juchayoj
cashanta Tayta Dios niycan? (Piraj Tayta Dios
camacdchishantaga jucndman ticrachinman?»
20 Gamga ¢pitaj canqui Tayta Diosninchi
imata rurashantapis o mana rurashantapis

ninayquipaj? Allpa mancapis rurajninta
manami ninmanchu: «¢Imanirtaj chaynoga
ruramarayqui?» nir.* 21 Allpa manca

rurdga munashantami ruran mitupita. Chay
mitullapitami juc mancata ruran cuyayllapdta
imapis captin charircunanpaj y juctana

waran-waran manijananpaj.” 22 Tayta
Diosninchipis chayndomi ruran. Tayta Diosga
waquin runacunata distinaran castigashanta
ricacunanpaj. Y waquin runacunatana distinaran
munayniyoj cashanta ricachinanpaj. Ichanga
Tayta Diosninchi pasinsacurmi awantasha
mana allita rurar -castiguman aywananpaj
caycaj runacunata. 23 Chaynépis pay fiyupa
alli cashantami musyachiyta munaran. Chayno
munarmi cuyapdmashpanchi camarisha caran
flaupancho goyananchipaj. 24 Chay camarishan
cajcunaga noganchimi caycanchi. Tayta

¥ 9:17 x0.9.16 T 9:20 Isa. 29.16;45.9  9:21 Jer. 18.4-6

Diosninchimi acramashcanchi waquinninchita
Israel runacunapita y  waquinninchitana
mana Israel runacunapitapis. 25 Chaymi
mana Israelcunapaj rimar proféta Oseas
isquirbishanchopis Tayta Diosninchi cayno
niycan:
«Mana marca cajtami <acrashd marca» nishaj.
Mana cuyashai cajtami «cuyashé> nishaj.»*
26 «Naupata «Gamcunaga manami acrashi runacu-
nachu canqui> nishushayqui partichomi
Dios nishunquipaj: «<Gamcuna canqui cawaj Tayta
Diospa wamrancunami> nirna.»*

27Israel runacunapanami ichanga Isaias cayno ni-
ran:
«Lamar cantuncho agushnoraj Israel runacuna ay-

palla captinpis
wallcajllatami Tayta Dios salbanga.
28 Chayno carmi manapis aycéllatana Tayta Dios-

ninchéga llapan runacunata jusganga.»

29 Jsaias mastapis cayndmi niran:

«Munayniyoj Tayta Dios,

noganchita juc ishcayllatapis cawaycajta mana
cachaycamashaga

canan Ora caycashwan caran

Sodomawan Gomorra quédashannémi.»*

Israelcuna Jesucristuman mana ydracushan

30 sImatanataj nishayquipis? Mana Israel
runacunaga Tayta Dios alli ricananta
manami ashiranchu. Chaypis Jesucristuman
yaracuyninpami Tayta Diosninchéga salbasha.

* 9:25 Ose. 223 T 9:26 Ose. 1.10  9:28 Tsa. 10.22-23
* 9:29 Tsa. 1.9

31 Israelcunami ichanga Tayta Diosninchi
alli ricananpaj laycunata cumliyta munarpis
mana camadapacuranchu. 32 ;Imanir? Paycunaga
manami Jesucristuman ydracurchu Tayta Dios
alli ricananta munaran. Chaypa ruquenga layta
cumlirmi alli ricasha cayta munaran. Chayndpami
tunichicoj rumino caycaj Jesucristuman mana
yédracur tuniran. 33 Chaypami Tayta Diosninchipa
palabranchdpis cayno isquirbiraycan:

«Sionmanmi juc rumita churaj-aywa.

Chaymanmi achcaj runacuna tacaconga,
tunenga.

Payman yéracoj cdga manami manacajllapéga
yéracongachu.»™

1 Erménucuna, Tayta Diosninchitami llapan
shongopa ruwaco Israel-masécunapis salbacur
Tayta Diospa Naupanman chayananpaj.
2 Paycunaga Tayta Dios munashannomi
cawayta munan. Ichanga manami musyanchu.
3 Paycunaga manami tantiyanchu Tayta
Diosninchi alli ricananpaj camacéchishanta.
Paycunaga yarpan quiquincuna layta
cumlishanwan alli ricasha caytami. Chayndpami
mana cdasushachu Tayta Dios alli ricananpaj
cashantapis. 4 Chayno yarpaptinpis Jesucristo
chayamushancamallami chay laycunata
cumlinanchipaj caran. Chayno caycaptenga
manami chay laycunata cumlishanchipitachu
Tayta Diosninchi perdunamanchi, chaypa
ruquenga Jesucristuman ydracushanchipitami.

* 9:33 Isa. 28.16

> Laycunata cumlir-raj salbacuyta munajcu-
napaga Moisespis caynOmi isquirbiran: «Laycunata
cumlejcunaga chay laycunata cumlishanpitami
salbasha canga.»™ 6 Ichanga Jesucristuman
yaracushallanpitami Tayta Dios alli rican. Chaymi
yarac0)cunaga nin: «Ama_yarpachacuychu
«¢piraj ruquinchi syéluman wichanman?  nir».
(Chayno nerga Jesucristo cay pachaman yapay
urdmunanta munaj-japuymi caycan.) 7 «Chayn0pis
ama yarpachacuychu <piraj ruquinchi pacha
rurinman yaycuycunman?> nir». (Chayno nerga
Jesucristuta yapay jatarachimoj-japuymi caycan.)
8 Chaura ¢ima nintaj?
«Tayta Diosninchipa willacuynin gamcunachOdmi

caycan.
Paypa willacuynenga shimiquicho,
shonguyquichomi caycan.»™*

Chay willacuynintami nogacunapis willacuyca Je-
sucristuman yaracunayquipaj. 9 Chaura Jesucristo
Taytayqui cashanta willacorga y wafiushanpita
Tayta Diosninchi cawarachimushanta rasunpa
riguerga salbashami canquipaj. 19 Jesucristuta
cawarachimushanta riguiptinchéga Tayta
Diosninchi allimi ricamadshun. Jesucristo
Taytanchi cashanta niptinchéga salbashami
cashunpaj. 11 Tayta Diosninchipa palabranchopis
niycan: «Pipis Payman ydracoj cdga manami
manacajllapdga yéracongachu.»™ 12 Chayno
caycaptenga Israel runa cashapis mana
Israel runa cashapis manami imananpischu.
Llapanchipapis jucnayllami Diosninchi. Mafiacoj

* 10:5 Lev. 185  10:8 Deut. 30.12-14  10:11 Isa. 28.16

cajta payga pi-maytapis yanapanmi. 13 Tayta
Diosninchipa palabrancho cayndpis niycanmi:
«Pipis payta mafiacorga salbashami cangapaj.»

14 Chayno caycaptinpis ¢imanOparaj mafiaconga
payman mana riguerga? ¢/ImanOparaj riguenga
paypa  willacuyninta  manaraj wiyarga?
¢Imandparaj chay willacuyninta wiyanga pipis
mana willapaptenga? 15 ;iman0paraj willacuyn-
inta willaconga willacunanpaj pipis mana
cachaptenga? Tayta Diosninchipa palabranchopis
caynOmi niycan: «Fiyupa cushicuypdmi caycan alli
willacuyta willacunanpaj chayamuptenga.»™

16Ichanga willacojcuna willacuptinpis manami
llapan runachu Jesucristupa alli willacuyninta
chasquicusha. Tayta Diospa profétan Isaiaspis
cayndmi niran: «Tayta Dios, willacuyniquita
willacuptépis ¢piraj riguisha?»* 17 Chaymi
willacuyta wiyar-raj pipis yéracun. Chay
willacuyga caycan Jesucristo willacushancunami.

18 Ichanga noga né: ¢Jesucristupa  alli
willacuyninta manachu wiyasha? Au,
wiyashami. Tayta Diosninchipa palabranchopis
cayndmi niycan:  «Busnenga cay pachaman
intérumanmi wiyacasha. Rimashancunaga
may-chaymanpis chayashami.»® 19 Yapaypis
né: Chayta musyaycarpis Israelcuna ¢manachu
tantiyacusha? Au tantiyashami. Chaymi riméruga
Tayta Dios nishanta Moisés niran:

«Nogapis paycunata rabyachishaj juc marca runa-
cunawanmi.

* 10113 Joel2.32 ¥ 10:15 Isa.52.7 T 10:16 Isa.53.1  10:18
Sal. 19.4



ROMANOS 10:20 XXXIX ROMANOS 11:3

Mana tantiyacoj runacunawanmi  raby-
achishaj.»™

20 Chaypitapis Isaiasga Tayta Diosninchi nishanta

mana manchacuypa niran:

«Mana ashimajcuna tariménanpami ca-
macdchishca.

Nogapaj mana yarpachacojcunatami
yuripashcéd.»™

21 Ichanga Israel runacunapaj Tayta Diosninchi

nishanta Isaias niran: o _
«Contrd ricacoj runacunatami witimunanpaj

waran-waran maquéta macyarashca.
Chay runacunaga quiquincuna munashanndollami

llutan caminupa aywarcaycan.»”

11

Waquin Israelcunata salbananpaj Tayta Dios-

ninchi acrashan S
1 Chauraga ¢lsraelcunata Tayta Diosninchi

cachaycushachuraj? Manami. Noga quiquépis
Israel runami ca. Abrahampita mirajmi
cid. Benjamin tribupitami cid.* 2 Tayta Diosga
acrashan runacunata manami cachaycushachu.
Paycunataga unaypita-pachanami acraran.
¢Manachu musyanqui Tayta Diosta mafiacur
Eliaspis nishanta? Pay niran: 3 «Tayta Dios,

profétayquicunata llapantami wafuchisha.
Altarniquicunatapis juchurgirachishami. Noga
japallanami cawaycar quédashca. Cananga

nogatapis wafiuchiméinanpaj ashircaycdmanmi.»™

* 10:19 Deut. 3221 T 10:20 Isa. 651  10:21 Isa. 65.2
*11:1 FilL. 35 ¥ 11:3 1Rey. 19.10, 14

4 Elias chayno niptin ¢ima nirantaj Tayta
Diosga? Tayta Dios niran: «Ganchis waranga
(7,000) runacunatami noga raquicushcd noga
nishdta cumlejcunata, Baal diosman mana

gongurpacojcunata.»™ 5 Cananpis Elias cawashan
wichannollami Tayta Diosninchéga Israelcunata
cuyapashpan raquicusha. 6 Cuyapar raquicusha
manami imatapis allita rurashanpitachu.
Imatapis allita rurashanpita raquicusha captenga
cuyapar acrashan manami rasunpa cuyapar

acrashannachu canman caran.
7Chauraga ¢imatataj nishun? Israelcunaga Tayta

Dios alli ricananpaj ashiycashanta manami tari-

ranchu. Tayta Diosninchi raquicushan cajcunami

ichanga tarisha. Waquin cajcunaga pasaypa chu-

cru shongumi caran. 8 Chayno cananpaj captinmi

Tayta Diosninchipa palabranchopis cayno niycan:

«Tayta Diosmi camacédchisha mana tantiyacoj
cananpaj.

Ricaycarpis mana ricajno,

wiyaycarpis mana wiyajno carcaycan.

Canancamapis paycuna chaynomi caycan.»”

9 Ray Davidpis Tayta Diosninchita mafiacur

caynOmi niran:

«Alli micuyta micunanpaj shuntacashan trampa
cachun

chayman chayar castigasha cananpaj.

10 Nawincunapis chacacécuchun mana ricananpa;j.

Wajtanpis curcucichun imaypis mana

dirichacénanpaj »F

* 11:4 1Rey. 19.18 * 11:8 Deut. 29.4;Isa. 29.10  11:10 Sal.
69.22-23

Mana Israel runacunapis salbacunanpaj

cashan
11 Chayno captenga ¢lsraelcuna mana

wiyacushanpita para-simrichuraj Tayta
Diosninchi jitariycusha? = Manami. Chaypa
ruquenga Israelcuna mana wiyacuyninpami
mana Israelcunapis salbacunanpaj caycan.
Chayno caycan paycuna salbacojta ricar Israel
runacunapis salbacuyta ashinanpimi. 12 Israel
runacuna mana wiyacuyninpami intérucho
mana Israel runacunamanna alli willacuytaga
willacuycan. Chauraga mas cushicuypami
canga salbacunanpaj caj llapan Israelcuna
Jesucristuman yéracur salbacuptin.

13 Mana Israelcuna, gamcunata willashayqui:
Nogataga Tayta  Diosninchi churamasha
mana Israel runacunata alli willacuyninta
willapdndpdmi. Chayno churamasha captinmi
cushicé. 14 ChaynOpa mana Israel runacuna
salbacojta ricar waquin Israel-masécunapis
pajta salbacérinman. 15 Tayta Diosninchi
Israelcunata cachaycur intéru mundurunacunata
chasquiycaptenga ¢imanOraj canga Israelcunata
pay yapay chasquiptin? iChayno captenga
runacuna warfushanpita cawarimushanomi canga!

16 Médsapita rimir-punta tanta rurashanchita
Tayta Diospaj churashaga waquin caj madsapis
Tayta Diosllapaj-japuyllanami caycan. Chaynopis
yOrapa sapinta Tayta Diospaj acraptenga
rdmancunapis Tayta Diosllapdnami caycan.”

11:16 Yorapa sapinnomi Abraham, Isaac y Jacobpis caran. Pay-
cunapita mirasha carmi Israel runacunaga yorapa rdmancunano
caycan.

17 Olivo yorapa radmancunano Israel runacuna
caycaptin chay rdmancunata cuchuriycur munti
olivo rdmata injertashannOmi gamcuna mana
Israel runacunaga caycanqui. Chaynopami
gampis chayashcanqui chay  sapillapita
yOrapa ramanno canayquipaj. 18 Ichanga ama
alabacuychu quiquin yorapa rdman cuchusha
caycajpita mas alli caj rdmanno cashayquita.
Alabacorga vyarpay rdman sapinta mana
cawachishanta chaypa ruquenga sapin rdmanta
cawachishanta.

19 Capaschari gamcuna cayno nircaycanqui:
«Imano captinpis Israel runacunaga mutusha
ramacunanollami caycan. Paycunata salbananpa
ruquenga nogacunatanami Tayta Diosninchi
chasquiycdman.» 20 Au, nishayquinéllami caycan.
Paycunataga mana ydracushanpitami muturir
wicaparisha. Gamcunapis ydracuyniquipami
chay yoracho injertaraycanqui. Chaymi
ama alabacuychu. Chaypa ruquenga Tayta
Diosninchita wiyacur caway. 21 Quiquin yo6rapa
rdmanno Abrahampita mirajcuna captinpis
Israel runacunata mana perdunaycarga mana
wiyacuptiqui gamcunatapis Tayta Diosninchi
manami perdunashunquipéchu.

22 Chauraga tantiyacuy Tayta Dios cuyapécoj
cashanta y castigacoj cashanta. Castigactga
caycan mana ydracoj runacunawanmi. Payman
yéracuptiquimi ichanga cuyapécoj caycan. Mana
yaracuptiquega  rdmata  cuchuriycushannomi
gamcunapis Tayta Diospita raquisha canquipaj.
23 Israel runacuna Jesucristuman yéracuptenga
Tayta Diosninchi yapaymi chay yoraman

cutichengapaj. Payga munayniyojmi caycan
cuchusha rdmata yOraman yapay cutichinanpépis.
24 Mana Israel runa car gamcunaga munti olivo
radmanOmi carcaycanqui. Israel runacunami
ichanga alli caj olivo rdmano carcaycan. Munti
olivopa rdmanno captiquipis alli caj yoOrapa
rdmanno canayquipaj churaycashushpayquega
¢manachuraj  Israel  runacunatapis  yapay
cutichenga?

Israelcuna salbasha cananpaj cashan

25 Erménucuna, gamcunaga achcatami mana
musyanquirdchu. Chaymi canan willashayqui
Tayta Dioslla musyashancunata. Waquin
Israelcuna Jesucristuman pasaypa mana
yaracuyta munanchu mana Israel runacunapita
Tayta Dios acrashan cajcuna Jesucristuman
yaracunancamallami. 26 Chayndpami llapan Israel
runacunapis salbacongapaj. Chayno cananpaj
captinmi Tayta Diosninchipa palabranchopis
cayno niycan:
«Sionpitami salbacoj shamonga.
Jacobpita mirar-aywajcunataga juchanpita per-

dunangami.®

27Paycuna jucha rurashanta perdunarmi

paycunawan contrituta rurashaj.»™

28 Canancunaga Israelcunapa contran-nirajmi
Tayta Diosninchi caycan. Ichanga chayno
caycan gamcuna Jesucristuman yaracunayquipami.
Israelcunataga jinallami Tayta Dios cuyaycan.
Unay awiluncunatami auniran acrashan

* 11:26 15a.59.20 T 11:27 Jer 31.33-34

runacuna cananpaj. 29 Tayta Diosninchi imatapis
aunirga imaypis cumlengami. Chaynolla pitapis
yanapénanpaj acrarga imaypis yanapangami.

30 Unayga gamcuna manami Tayta Diosninchita
wiyacurayquichu. Cananmi  ichanga
Israelcuna mana wiyacuyninpa gamcunatana
cuyapaycdshunqui. 3! Imandmi gamcunata Tayta
Dios cuyapéashurayqui, chaynollami paycunatapis
mana wiyacusha captinpis cuyapanga. 32 Tayta
Diosga Israel runacunatapis mana Israel
runacunatapis mana wiyacojtandmi rican.
ChaynoOpami llapan runacunatana iwal cuyapan.
33Tayta Diosninchéga fiyupa cuyapécojmi.

Payga fiyupa yachajmi y musyajmi.

Manami pay imata munashanta ni rurashantapis
tantiyayta atipanchichu.™

34Paytaga ¢piraj «manami chayndchu» nisha?

U ¢ piraj «cayndmi ruranchi» nir yachachisha?*

35 ;Piraj payta imallatapis gosha cutichinanpaj?*

36 Llapantapis Tayta Diosninchimi camasha.
Pay cayninpami imapis caycan y payllapami lla-
panpis.® jImaycamapis Tayta Diosninchi alabasha
caycullachun! Amén.

12

Jesucristuman  ydracojcuna juc  cuerpundlla

cashan ) o
1 Chaura ermdanucuna, Tayta Diosninchi

cuyapaycdashuptiquega noga ruwda quiquiquicuna

* 11:33 1sa.55.8-9 * 11:34 Job 15.8; Isa. 40.13; Jer. 23.18; 1Cor.
216 T 11:35 Job41.11 * 11:36 1Cor. 8.6; Efe. 4.6; Col. 1.16

cawaycaj ofrendandpis payllapaj canayquipdmi.
Tayta  Diosninchi munashanndéna caway.
Chaynomi  Tayta  Diosninchita  sirbinqui.
2 Waquin runacuna shongun munashanta
rurar cawashanndga amana cawaynachu.
Chaypa ruquenga llutan yarpaycunata y jucha
ruraycunata cachaycur yarpachacuy Tayta
Diosninchi munashanno cawanayquipaj.
Chaynopami tantiyanquipaj Tayta Diosninchi
munashanno cawayga mas alli caway cashanta.

3 Tayta Diosninchi cuyapdmar acramasha
captinmi llapayquita cayno niycd: Maygayquipis
ama yarpaychu waquinpita mas cashayquita.
Chaypa ruquenga tantiyacuy payman
yaracuptiqui llapayquitapis Tayta Diosninchi
yanapaycdshushayquita. 4 Cuerpunchicho
ima-aycanchipis llapan caycanmi. Chaypis
llapan manami juc rurayllachdchu caycan.
5 Chaynollami achcaj carpis Jesucristuman yéracur
juc cuerpundlla caycanchi.  Llapanchipis juc
cuerpundlla caycanchi juc cuerpupa llapan ima-
aycanpis shuntacasha cashanno.”

6 Tayta Diosninchéga imata yachananchipépis
yanapaycdmanchi. Chaymi proféta canayquipaj
Tayta Dios churasha-cashuptiquega llapan
shonguyquiwan  willacuy. 7 Pitapis
yanapénayquipaj churasha carga yanapay. Pitapis
yachachinanpaj churasha carga yachachiy.
8 Shacyéachinayquipaj churasha carga pitapis
shacyéchiy. Pitapis imallatapis gorga alli
shonguyquiwan goycuy. Mandanayquipaj

* 12:5 1Cor. 12.12



ROMANOS 12:9 xlvi ROMANOS 12:16

churasha carga alli manday. Cuyapacoj
canayqulpa] churasha carga cushisha pitapis

yanapay.”

Jesucristuman Ydracojcuna imano cawananpaj
cashanpis

9 Janan  shongulla cuyanacunayquipa
ruquenga llapan shonguyquiwan jucniqui-
jucniquipis cuyanacuy. Mana allicunata
ruranayquipdga yarpayllapis ama yarpaychu.
Chaypa ruquenga mana alli ruraycunata
cachaycur allillata rurar caway-llapa. 10 Juc
famillya cuyanacushanno jucniqui-jucniquipis
cuyanacuy. Chaynopis jucniqui-jucniqui
rispitanacuy. Alabacunayquipa ruquenga allita
rurashanpita waquin cajcunata alabay. 11 Mana
guellanayllapa aruy. Tayta Diosninchipaga llapan
shonguyquipa cushisha ruray-llapa. 12 Chaynopis
cushi-cushilla caway Tayta Diospa fiaupanman
chayanayquipaj cashanta musyaycarga. Imano
Nacarpis Tayta Diosninchiman ydracuy. Imaypis
chaynolla payta mafacuy. 13 Erménucuna
pishipacaycho caycaptenga cuyapar yanapay.
Wa31qu1man chayamuptenga cushishalla
pachéchiy.”

14 Chiquishojniquipa washanta ama
rimaychu. Chaypa ruquenga Tayta Diosninchita
mafiacuy paycunatapis alli cawayta gonanpaj.”
15 Cushicojcunawan cushicuy. Wagajcunawan
wagay. 16 Chiquipédnacunayquipa ruquenga alli

* 12:8 1Cor 12.4-11  12:13 Heb. 13.2; 1Ped. 49 ~ 12:14
Mat. 5.44; Luc. 6.28

caway. Ama runa-tucuychu. Umildi runacunano
cay. Ama yarpaychu yachaj cashayquitaga.™

17 Pipis mana allita rurashuptiquega gamga
ama paypaj mana allita ruraychu.  Chaypa
ruquenga pi-maypis ricacunanpaj allita rurallar
caway. 18 Gamcunaga puydishayquiman-tupu
llapanwan ima-aycanopapis alli caway-llapa.
19 Ermaénucuna, chiquishojniquicunata ama
bingansata cutichiychu. Chaypa ruquenga
Tayta Diosninchipa maquinman churaycuy pay
jusgananpaj. Tayta Diosninchipa palabranchdopis
caynOmi niycan: «Rurashanman-tupu quiquémi
runacunataga jusgashaj.»™ 20 Mastapis caynémi
niycan:
«Chiquishojniqui yargaycaptenga garaycuy.
Yacunaptenga yacutapis macyaycuy.
Chayno ruraptiquega tantiyacur pengacon-

gami.n»™

21 Mana allicunaga cuydd binsishunquiman.
Chaypa ruquenga mana allita rurashuptiqui
alliwan cutichiy.

13

Autoriddcunata rispitanapaj yachachishan

1 Llapan autoriddcunatapis Tayta Diosninchimi
churasha. Chauraga llapan autoridécunata
wiyacuy-llapa. 2 Autoriddcunata mana wiyacorga
Tayta Diosninchitapis manami wiyacunquichu.
Chaymi autoriddcunata mana césojcunataga Tayta
Diosninchi jusgangapaj. 3 Autoriddcunaga mana

* 12:16 Prov. 3.7 * 12:19 Deut. 32.35  12:20 Prov. 25.21-22

alli rurajcunata manchachinanpami caycan;
manami alli rurajcunata manchachinanpéchu.
¢Autoriddcunata mana manchacuypachu
cawayta munanqui?  Chauraga allita ruray.
Allita ruraptiquega allimi paycunapis canga.
4 Paycunataga Tayta Diosninchi churasha allita
rurar uywashunayquipaj. Mana allita rurarmi
ichanga manchacunayqui. Autoridéicunaga
munayniyojmi caycan castigananpaj.
Paycunataga Tayta Diosninchi churasha
mana allita rurajcunata castigananpéami.
> Chaymi  autoriddcunata  wiyacunayqui;
ichanga manami castigashunallayquipaj
captinchu, chaypa ruquenga Tayta Diosninchi
wiyacunayquita munaptinmi. ¢ Chayno captinmi
impuestucunatapis pdganqui. Autoriddcunaga
Tayta Dios munashanta rurananpami caycan.
7 Chaymi 1mpuestuta péganayquipaj captenga
impuestuta pégay. Purétata shuntananpaj
parlacuptenga chaytapis cumliy. Pitapis
rispitaypaj cajtaga rispitay. Alli ricanayquipaj
cajtaga alli ricay.”

Runa-masinta cuyananpaj yachachishan

8 Pipapis jagan carga pagapacuyta ushay. Runa-
masinchiwan cuyanacushanchimi ichanga ama
imaypis ushacanmanchu. Cuyanacorga Moisés
isquirbishan layta cumlishanami caycanchi.
9 Chay mandamintucunachfga niycan: «Majayoj
caycar jucwanga ama cacunquichu.»®  «Ama

* 13:7 Mat. 22.21; Mar. 12.17; Luc. 20.25  13:9 Exo. 20.14;
Deut. 5.18

wafiuchicoj canquichu.»™ «Ama suwacunquichu.»*
[Manacajtaga ama pitapis jitapanquichu.]
«Ama munapaychu runa-masiquipa ima-

aycantapis.»™ Chay mandamintucunata vy
waquin mandamintucunataga cumlinchi
cay mandamintuta cumlirmi: «Runa-

masiquita cuyanqui quiquiqui alli cawayta
munashayquino.»™ 10 Pipis cuyapécoj cdga runa-
masinta manami imatapis mana allita ruranchu.
Chayno runa-masiquita cuyarmi Moisés
isquirbishan laycunata llapanta cumliycanqui.

Jucha ruraycunata cacharinanpaj yachachis-

han
11 Chaynoga ruray canan timpu Jesucristo

cutimunanpaj wallcana pishiptin. Y
pufiushayquipita riccharejnopis mayaj-mayajllana
cay. Jesucristuman ydracushanchipita cananga
mas sercanami caycan salbacunanchipaj.
12 Pacha chacashanpita wardnanpdnonami
caycan. Chaymi chacaychono caycaj jucha
ruraycunata cachaycushunna; achquicho
caycajnona cawashun. Sulddru armancunawan
sumaj camaricusha caycajno cawashun.
13 Jesucristuman yéaracuycarga juchata amana
rurashunnachu. Amana fistan-fistan puriynachu
ni upyarpis goyaynachu. Ama majayquita
jananpaynachu, japalla caycarpis ama jucwan-
jucwan cacuychu. Ama gayapénacuynachu
ni chiquinacuynachu. 14 Chaypa ruquenga
Jesucristupa maquincho caway-llapa. Amana

* 13:9 Exo. 20.13: Deut. 517  13:9 Exo. 20.15; Deut. 5.19
* 13:9 Exo.20.17;Deut.5.21  13:9 Lev. 19.18

yarpachacuynachu shonguyqui munashanta
ruranayquipéga.”

14

Mana jamurpdnacunanpaj yachachishan

1 Pishillaraj yadracoj ermadanucunataga alli
chasquiy. Ichanga gamcuna yarpashayquiman
paycunapa yarpaymn mana tincuptinpis ama
rimanacuychu. 2 Waquenga yarpaycan ima-
aycatapis micunanpaj cashanta. Waquinnami
imata Tayta Dios munashantapis manaraj
musyar berdiiracunallata micun. 3 Aychata
micurpis mana micurpis Jesucristuman ydracoj
caga llapanpis Tayta Diosninchipa wamranmi
caycan. Chayno caycaptenga aychata micoj caj
ama jamurpdchunchu berdurallata micoj cajta.
Berdurallata micoj cajpis ama jamurpéchunchu
aychata micoj cajta. 4 ;Gamga pitaj canqui jucpa
uywayninta jamurpéanayquipaj? Allita rurashanta
o mana alli rurashantapis patrunninmi nenga.
Y uywaynenga allitami ruranga. Tayta Diosmi
munayniyoj caycan allita rurachinanpaj.

5 Waquin runacunami yarpan Tayta
Diosninchita alabananchipaj juc junaj waquin
junajpita mas alli cashanta. Waquinnami
yarpan maygan junajpis alli cashanta. Cada
Unun sumaj yarpachacuchun imay junaj Tayta
Diosninchita alabananpaj cashantapis. Ishcanpis
allimi caycan Tayta Diosninchita alabaptenga.
6 Juc junaj waquin junajpita mas alli cashanta
yarparpis Tayta Diosta wiyacuyta munarmi

* 13:14 Efe. 6.11-17

chayno yarpaycan. Aychata micojcunapis
Tayta Diosninchita agradésicushpanmi micun.
Aychata mana micojcunapis Tayta Diosta
agradésicushpanmi micuyninta micun.™

7 Tayta Diosnillanchipitami cawanchi. Chaymi
manana quiquillanchipitachu cawanchi. Manami
usharécunallanchipdchu wafiunchipis. 8 Cawarpis
waflucurpis Tayta Jesucristuta adurananchipami
caycanchi. Cawarpis wafiucurpis Jesucristupa
maquinchomi caycanchi. 9 Jesucristoga
cawajcunatapis wafushacunatapis maquincho
charardnanpami wafiushanpita cawarimusha.

10 Chayno caycaptenga ¢imanirtaj yéaracoj-
masiquita jamurpanqui? U ;imanirtaj manacajman
churaycanqui? Llapanchimi Tayta Diospa
Naupanman chayashun jusgamananchipaj.”
11 Palabranchdpis caynomi Tayta Diosninchi
niycan:

«Nogaga jutéchOmi jura.

Nogata rispitamashpan llapanmi gongurpaca-
mongapaj.

«Gamga llapanpaj munayniyojmi canqui tayta> ni-
mangapaj.»”

12 Chayno caycaptenga llapanchimi imata

rurashallanchitapis Tayta Diosninchita cuentata

goshunpaj.

Ermdnucunata juchata mana rurachinanpaj
yachachishan

13 Chayno caycaptenga ama ja-
murpdanacushunchu. Chaypa ruquenga alli

* 14:6 Col. 2.16  14:10 2Cor 510  14:11 Isa. 45.23

ricanacushun ermanucuna Jesucristuman
yaracuycashanpita guepaman mana cutinanpaj.
14Nogaga Jesucristuman yaracoj carmi musyd ima
micuypis juchaman mana chayachicoj cashanta.
Ichanga ima micuypis juchaman chayachicoj
cashanta mayganpis yarpaptenga juchaman
chayachicojmi paypaj canga. 15 Gamcunapis
micushayquipita pipis yarpachacuyman
churacdnanpaj captenga manami paycunata
cuyarchu ruraycanqui. Paycunata salbananpaj
Jesucristo wafiusha caycaptenga micuyllapita
juchaman chayananta ama déjaychu. 16 Chauraga
llapanta micunayquipaj alli captinpis
micushayqui-janan  ydracoj-masiqui ~ llutanta
yarpénanpaj captenga ama micuynachu.

17 Tayta Diospa maquincho cawayga manami
micunallanchipdchu ni  upunallanchipédchu
caycan, chaypa ruquenga allillata rurananchipaj,
pi-maywanpis alli cawananchipaj y Espiritu Santu
yanapamaptinchi  cushisha cawananchipami.
18 Chayno Jesucristuta sirberga Tayta Diosninchi
munashantami ruraycanchi. Chayno cawashaga
manami pipis jamurpamashunchu.

19 Chayno captenga sumaj yarpachacushun
ermdnucunawan alli cawananchipaj. Jucninchi-
jucninchipis shacyachinacushun Tayta Diosninchi
munashanno cawananchipaj. 20 Tayta
Diosninchi camashan micuyga llapanpis allimi
caycan micunanchipaj. Chaypis imallatapis
micuptiqui yaracoj-masiqui yaracushanpita
guepaman cutinanpaj captenga chay micuyta
ama micuynachu-llapa. 21 Yaracoj-masiqui

guepaman cutinanpaj captenga aychatapis
ama micuychu ni binutapis ama upuychu.
Chaynolla imatapis ama ruraychu jucha cashanta
yarpaptenga. 22 «Micushd u mana micushédga
manami imananpischu» nerga quiquillayqui
yarparanquiman. Tayta Diosninchéga
llapanchitami rejsimanchi. Chaura cushishami
canga «cayno goyar manami juchatachu ruraycé»
nir shongun niptenga. 23 Micunanpaj mana alli
cashanta yarparga mejor ama micuchunchu.
Mana alli cashanta yarpaycar micorga juchatami
ruraycan. Chaynollami mana alli cashanta
yarpaycar imatapis rurarga noganchipis juchata
ruraycanchi.

15

Ermdnucunawan alli cawananpaj willapashan
1 Noganchi sumaj yiracojna caycarga
pishillaraj  yéracuycajcunata  ima-aycanoOpapis
tantiyachishun mas yéracunanpaj. Quiquillanchi
munashanchitaga ama ashishwanchu.
2 Chaypa ruquenga imatapis rurashun chay
yaracoj-masinchi ~Tayta Diosninchiman mas
yaracunanpaj. 3 Jesucristupis manami quiquin
munashallantaga ashiranchu. Chaypa ruquenga
Tayta Diosninchipa palabranchopis paypaj
caynOmi isquirbiraycan: «Runacuna gamta
ashllishuptiquipis nogami chasquicushcd.»™
4 Tayta Diosninchipa palabrancho llapan
isquirbiraycajcunaga tantiyacunanchipami

* 15:3 sal. 69.9

caycan. Palabranta tantiyarmi facarpis pasin-
sacushpanchi mana yamacaypa shuyaraycanchi
Naupanman pushacamaénanchipa;. > Cuyapdcoj
Tayta Diosninchéga imaypis yanapaycdmanchimi
munashanno cawananchipaj, = Chaymi payta
mafac0 Jesucristo cuyamashanchino jucniqui-
jucniquipis cuyanacur alli cawanayquipaj.
6 Chayno cuyanacur cawarmi Jesucristupa
taytan Diosninchita llapayqui juc yarpaylla
alabanquipaj.

7 Chaymi jucniqui-jucniquipis sumaj
chasquinacur  jamachinacunqui  Jesucristo
chasquishushayquino. Chayno ruraptiquega
runacuna Tayta Diosninchitami alabanga.
8 Gamcunata né: Jesucristoga shamuran Israel
runacunata salbananpdmi. ChaynOpami unay
awilunchicunata Tayta Diosninchi aunishanta
cumliran. Chayno cumliptinmi musyachin
aunishantaga Tayta Diosninchi cumlej cashanta.
9 Chaynopis Jesucristo shamusha Tayta Diosninchi
cuyapashanpita mana Israel runacunapis
payta alabananpémi. Tayta Diosninchi
isquirbichishanch6pis cayndmi niycan:

«Chaymi llapan nasyuncuna wiyaycaptin
alabashayqui.

Cantaypapis alabashayquimi.»™

10Mas juc partichopis cayno nirmi isquirbiraycan:

«May-chay nasyunchopis tiyaj runacuna

Tayta Dios acrashan runacunawan iwal cushicuy-
llapa.»*

11 Mas juc partichopis isquirbiraycan:

* 15:9 2Sam. 22.50; Sal. 18.49 © 15:10 Deut. 32.43

«Nasyuncunacho tiyajcuna, marcacunacho tiyaj-
cuna llapayqui

Tayta Diosta alabay.»*

12 Proféta Isaiaspis niran:

«Tumpuno caycaj Isaipita mirar aywajpitami
yurenga.

Llapan nasyun runacunata mandananpdmi
jatarenga.

Mana Israel runacunapis paymanmi
yéracongapaj.»”

13 Tayta Diosninchi yanapayculldshunqui
payman  ydracur  jucniqui-jucniquipis  alli
cawanayquipaj, Espiritu Santupa maquincho
cawanayquipaj y HRaupanman chayanayquipaj
cashanta musyar waran-waran cushisha
cawanayquipdpis.

Pablo may-chaypapis willacur purishan

14 Erménucuna, nogaga sumajmi musya
gamcuna alli shongu cashayquita y Tayta Diospa
yachachicuyninta = sumaj  musyashayquita,
jucniqui-jucniquipis shacyéachinacuyta
yachashayquita. 15 Ichanga cay cartacho
gamcunata yarpaycichim0 musyashayquicunata
mana gonganayquipdmi. Chayno niycéd willacur
purindpaj cuyapdmar churamasha captinmi.
16 Mana Israelcuna-raycumi Jesucristupa
alli willacuyninta willacundpaj churamasha.
Curanomi Tayta Diospa willacuyninta willacuyca.
Chaynomi Espiritu Santu paycunata acrasha
captin alli ofrendan6pis Tayta Diospaj canga.

* 15:11 Sal. 1171 15:12 Isa. 11.10

17 Chaymi Jesucristo yanapdmaptin Tayta
Diosninchipaj imatapis rurasha car cushisha
caycd. 18 Jesucristo nogata yanapdmashanpita
juctaga manami imatapis rimayta puydéchu.
Paypa willacuyninta willacupté y runacuna
ricacunanpaj cawaptémi mana Israel runacuna
may-chaychopis Jesucristuman ydaracur Tayta
Diosninchita wiyacuycan. 19 Chayndpis runacuna
tantiyacunanpdmi Espiritu Santu yanapaycdman
milagrucunata rurandpa;. Chaynopami
Jesucristupa willacuyninta sumaj willacushca
Jerusalenpita gallaycur may-chaypapis Ilirico
probinsyaman chayandcama.

20 Willacur purirpis manami jaticaycédchu
waquincuna Jesucristupa alli willacuyninta
mayna willacushan caj marcacunamanga.
Chaypa ruquenga pipis manaraj willacushan
marcacunamanmi willacoj imaypis aywa.
21 Tayta Diosninchipa palabranchopis caynomi
niycan:

«Pipis mana willapashantami tantiyanga.

Imaypis mana wiyashantami wiyanga.»*

Romaman Pablo aywayta yarpashan
22 May-chaypapis chayno willacur purirmi
gamcuna cajman shamuyta manaraj
puydérdchu.” 23 Cay purishd caj marcacunacho
Jesucristupa  willacuyninta  willacushcéna.
Naupapita-pacha yarpashénollami gamcuna cajman
shamushaj. 24 Chayllapitanami Espafiapa aywayta

* 15:21 Isa. 5215  15:22 Rom. 1.13

yarpayca. Chayman aywandpdga gamcuna
yanapaménayquipaj cashantami yéraco.

25 Cananga Jerusalenparami aywayca chaycho
caj ermdanucunapaj Shuntashan ofrendata
apar. 26 Macedonia probinsyacho y Acaya
probinsyacho erménucunami chay ofrendata
shuntasha Jerusalencho caycaj muchupacaj
erménucunata yanapénanpaj.” 27 Chayta shuntar
paycunaga allitami rurasha. Paycunapis
Jesucristupa willacuyninta Jerusalenpita
gallaycur willapaptinmi chasquicusha. Chaymi
paycunapis ayilinta cutichir muchojcunapaj
ofrendata shuntasha noga apanépaj.”
28 Cay ofrenda shuntashanta Jerusalencho
ermanucunata entregaycurnami Espafiapa
aywajnolla gamcunamanpis chayaramushaj.
29 Gamcuna cajman chayamupté Jesucristo
yanapamashun shacydchinacur cushicunanchipa;.

30 Erménucuna, Jesucristuman ydracusha
captiqui y cuyanacunanchipaj Espiritu Santu
yanapamaptinchimi gamcunata ruwaco
Tayta Diosninchita nogapaj mafacunayquipaj.
31 Tayta Diosninchita mafiacuycuy ari Judea
probinsyaman chayapté Jesucristuman mana
yéracoj Israel runacuna mana wafiuchiménanpaj.
Chaynopis Tayta Diosta mafiacuycuy apasha
ofrendata  Jerusalencho caj ermdnucuna
cushisha chasquicunanpaj. 32 Jerusalencho
llapanpis alli cananpaj Tayta Diosninchi
yanapamaptenga gamcuna cajman chayamupté
cushishami goyéshunpaj. 33 Allilla cawachicoj

* 15:26 1Cor 16.1-4 * 15:27 1Cor. 9.1

Tayta Diosninchi llapanchoOpis gamcunata
yanapaycullashunqui. Amén.

16

Ermdnucunapaj Saliidunta Pablo apachishan

1 Erménanchi Febemi gamcuna cajman
watucoj shamongapaj. Payta chasquicur alli
jamaycachinqui. Payga Cencrea inlisyacho
diaconisami caycan. 2Marcanchodga erménucunata
sumajmi yanapasha. Nogatapis willacur puripté
yanapamashami. Jesucristuman yéracoj-masinchi
caycaptenga chayamuptin payta chasquicunqui-
llapa. Imata nistashancunatapis llapanta
camaripaycullanqui.

3 Saltiidota goycullanqui Priscilata y Aquilata.
Paycunami Jesucristupa alli willacuyninta
willacur ~ puripté ~ sumaj  yanapdmasha.*
4 Yanapdmashpanmi paycunaga wafiuytapis mana
mancharanchu. Chayno yanapdmashanpitami
paycunata agradésico. Chaynollami may-chaycho
caycaj mana Israel ermdnucunapis paycunata
yarparaycan. > Chaynopis paycunapa wasincho
shuntacaj erménucunata saliidota goycullanqui.

Saluidota goycullanqui cuyanacushéa Epenetota.
Paymi Asia probinsyachdgallapanpita mas riméru
Jesucristuman yéracusha.

6 Saltid6ta goycullanqui Mariatapis. Paymi gam-
cunata alli yanapasha-cashunqui.

7 Saliidota goycullanqui marca-masécuna An-
dronicota y Juniastapis. Paycunawanga iwalmi
carsilchoOpis wichgarashcd. Paycunaga nogapita

* 16:3 Hech. 18.2

mas rimérumi Jesucristumanpis ydracusha. Paycu-

napis apostulcunandémi marcan-marcan purisha

Jesucristupa alli willacuyninta willacur. May-

chaychopis paycunataga erménucuna allimi ricay-
an

8 Salidéta  goycullanqui cuyanacusha
Ampliatuta.

9Saltidota goycullanqui willacoj-masé Urbanota
y yachdnacusha Estaquista.

10 Saltiidota goycullanqui Apelesta. Yaracunapaj
captinmi payta llapan erménucuna rispitan.

Saludota goycullanqui Aristobulota y famillyan-
cunatapis.

1t1 Saliidota goycullanqui marca-masé Herodi-
onta.
Saluidota goycullanqui Narcisota y famillyancu-

natapis.

12 Saltidota goycullanqui Trifenata y Trifosata.
Chay warmicunami Jesucristupa willacuyninta
willacojcunata alli yanapaycan.

Saludota goycullanqui erménanchi Persidata.
Paypis Jesucristupa willacuyninta willacojcunata
sumajmi yanapaycan.

13 Saliidota goycullanqui erméinu Rufota.
Mamantapis saliidota goycullanqui. Paypis
maméndmi alli ricamasha.*

14 Saliidota goycullanqui Asincritota,
Flegonteta, Hermesta, Patrobasta, Hermasta y
paycunawan shuntacaj erménucunatapis.

15 Saludota goycullanqui Filologota, Juliata,
Nereota, Nereopa pafiinta, Olimpasta y
paycunawan shuntacaj erménucunatapis.

* 16:13 Mar. 15.21

16 Llapayquipis shuntacar wamaydnacur

saludanacunqui. Purishé-quinrancho caycaj
ermanucunapis gamcunapaj saliidunta
apachicamunmi.

17 Erménucuna, pipis chiquinacunayquipaj o
Jesucristupa willacuyninta mana casupdnayquipaj
shimita goshuptiqui ama chasquipan-
quichu. Shimita gocojcunaga llutantami
yachaycdachishunqui. ~ Chaycunapitaga witicuy.
18 Paycunaga manami Jesucristo alabasha
cananta munarchu yachachin, chaypa ruquenga
quiquincuna alabasha cayta munallarmi.
Paycunaga alli shimillanpa parlaparmi may-
chaychopis sumaj mana tantiyaj erménucunata
engafiaycan. 19 Chay llutan yachachicojcunata
mana chasquipashayquitaga may-chaychopis
yéracoj-masinchicuna musyanmi. Nogaga
mund alli cajcunata ruranayquipaj sumaj
tantiyacoj canayquitami y mana alli cajcunata
mana ruranayquipami. 20 Alli cawachicoj
Tayta Diosninchéga manapis aycallatanami
Satanasta manacajman churanga. Taytanchi
Jesucristo cuyapashushpayqui llapanchopis
yanapayculldshunqui.

21 Yanapdmaj erménunchi Timoteopis gamcu-
napaj saliidunta apachicamunmi. Chaynollami
marca-masécuna Lucio, Jason y Sosipaterpis
sallidunta gamcunapaj apachicamun.™

22 Cay cartata isquirbipdmoj noga Terciupis
saliidota gamcunapaj apachicamomi.

* 16:21 Hech. 16.1

23 Chaynollami Gayopis saliidunta gamcunapaj
apachicamun. Paymi wasinta mafiamasha
pachacunépaj y erménucuna shuntacénanpdpis.
Chaynollami cay marcapa tesurérun Erastopis
y ermdnunchi Cuartupis gamcunapaj salidunta
apachicamun.™* 24 [Taytanchi Jesucristo
cuyapashushpayqui yanapayculldshunqui. Amén.]

Carta ushanan

25 iTayta Diosninchita alabayculldshun! Paymi
Jesucristupa  willacuyninta  willacushénolla
y  Jesucristupita yachachishdnélla  sumaj
ydracunayquipaj munayniyoj caycan. Chay
willacuy caycan pipis mana musyashanmi.
Chayga pacararan cay pacha manarépis camasha
cashanpita-pachami. 26 Cananga imaypis
cawaj Tayta Dios nishanndllami musyachisha
profétacuna isquirbishancunawan. Cay pipis
mana musyashantaga musyachisha llapan
mana Israel runacunata paycuna riguinanpaj
y wiyacunanpéami.

27 Salbaménanchipaj Jesucristuta cachamushan-
pita Tayta Diosninchita alabayculldshun. Payl-
lami Tayta Diosninchi. Payga fiyupa musyajmiy
yachajmi. Amén.

* 16:23 Hech. 19.29:1Cor. 1.14 © 16:23 2Tim. 4.20

